
bRihatpArAsharahorAshAstramh 21-30

ப்³ரு’ஹத்பாராஶரஹோராஶாஸ்த்ரம் 21-30

அத² கர்மபா⁴வப²லாத்⁴யாய: ॥ 21॥
கர்மபா⁴வப²லம் சாऽத² கத²யாமி தவாக்³ரத: ।
ஸ்ரு’ணு மைத்ரேய தத்த்வேந ப்³ரஹ்மக³ர்கா³தி³பா⁴ஷிதம் ॥ 1॥
ஸப³லே கர்மபா⁴வேஶே ஸ்வோச்சே ஸ்வாம்ஶே ஸ்வராஶிகே³ ।
ஜாதஸ்தாதஸுகே²நாட்⁴யோ யஶஸ்வீ ஶுப⁴கர்மக்ரு’த் ॥ 2॥
கர்மாதி⁴போ ப³லோநஶ்சேத் கர்மவைகல்யமாதி³ஶேத் ।
ஸைஹி: கேந்த்³ரத்ரிகோணஸ்தோ² ஜ்யோதிஷ்டோமாதி³யாக³க்ரு’த் ॥ 3॥
கர்மேஶே ஶுப⁴ஸம்யுக்தே ஶுப⁴ஸ்தா²நக³தே ததா² ।
ராஜத்³வாரே ச வாணிஜ்யே ஸதா³லாபோ⁴ऽந்யதா²ந்யதா² ॥ 4॥
த³ஶமே பாபஸம்யுக்தே லாபே⁴ பாபஸமந்விதே ।
து³ஷ்க்ரு’திம் லப⁴தே மர்த்ய:ஸ்வஜநாநாம் விதூ³ஷக: ॥ 5॥
கர்மேஶே நாஶராஶிஸ்தே² ராஹுணா ஸம்யுதே ததா² ।
ஜநத்³வேஷீ மஹாமூர்கோ² து³ஷ்க்ரு’திம் லப⁴தே நர: ॥ 6॥
கர்மேஶே த்³யூநராஶிஸ்தே² மந்த³பௌ⁴மஸமந்விதே ।
த்³யூநேஶே பாபஸம்யுதே ஶிஶ்நோத³ரபராயண: ॥ 7॥
துங்க³ராஶிம் ஸமாஶ்ரித்ய கர்மேஶே கு³ருஸம்யுதே ।
பா⁴க்³யேஶே கர்மராஶிஸ்தே² மாநைஶ்வர்யப்ரதாபவாந் ॥ 8॥
லாபே⁴ஶே கர்மராஶிஸ்தே² கர்மேஶே லக்³நஸம்யுதே ।
தாவுபௌ⁴ கேந்த்³ரகௌ³ வாபி ஸுக²ஜீவநபா⁴க்³ ப⁴வேத் ॥ 9॥
கர்மேஶே ப³லஸம்யுக்தே மீநே கு³ருஸமந்விதே ।
வஸ்த்ராப⁴ரணஸௌக்²யாதி³லப⁴தே நாத்ர ஸம்ஶய: ॥ 10॥
லாப⁴ஸ்தா²நக³தே ஸூர்யே ராஹுபௌ⁴மஸமந்விதே ।

ரவிபுத்ரேண ஸம்யுக்தே கர்மச்சே²த்தா ப⁴வேந்நர: ॥ 11॥
மீநே ஜீவே ப்⁴ரு’கு³யுதே லக்³நேஶே ப³லஸம்யுதே ।
ஸ்வோச்சராஶிக³தே சந்த்³ரே ஸம்யக்³ஜ்ஞாநார்த²வாந் ப⁴வேத் ॥ 12॥
கேந்த்³ரேஶே லாப⁴ராஶிஸ்தே²லாபே⁴ஶே லக்³நஸம்ஸ்தி²தே ।
கர்மராஶிஸ்தி²தே ஶுக்ரே ரத்நவாந் ஸ நரோ ப⁴வேத் ॥ 13॥
கேந்த்³ரத்ரிகோணகே³ கர்மநாதே²ஸ்வோச்சஸமாஶ்ரிதே ।
கு³ருணா ஸஹிதே த்³ரு’ஷ்டே ஸ கர்மஸஹிதோ ப⁴வேத் ॥ 14॥
கர்மேஶே லக்³நபா⁴வஸ்தே²லக்³நேஶேந ஸமந்விதே ।
கேந்த்³ரத்ரிகோணகே³ சந்த்³ரே ஸத்கர்மநிரதோ ப⁴வேத் ॥ 15॥
கர்மஸ்தா²நக³தே மந்தே³ நீசகே²சரஸம்யுதே ।
கர்மாம்ஶே பாபஸம்யுக்தே கர்மஹீநோ ப⁴வேந்நர: ॥ 16॥
கர்மேஶே நாஶராஶிஸ்தே² ரந்த்⁴ரேஶே கர்மஸம்ஸ்தி²தே ।
பாபக்³ரஹேண ஸம்யுக்தே து³ஷ்கர்ம நிரதோ ப⁴வேத் ॥ 17॥
கர்மேஶே நீசராஶிஸ்தே² கர்மஸ்தே² பாபகே²சரே ।
கர்மபா⁴த்கர்மகே³ பாபே கர்மவைகல்யமாதி³ஶேத் ॥ 18॥
கர்மஸ்தா²நக³தே சந்த்³ரே ததீ³ஶே தத்த்ரிகோணகே³ ।
லக்³நேஶே கேந்த்³ரபா⁴வஸ்தே²ஸத்கீர்திஸஹிதோ ப⁴வேத் ॥ 19॥
லாபே⁴ஶே கர்மபா⁴வஸ்தே² கர்மேஶே ப³லஸம்யுக்தே ।
தே³வேந்த்³ரகு³ருணா த்³ரு’ஷ்டே ஸத்கீர்திஸஹிதோ ப⁴வேத் ॥ 20॥
கர்மஸ்தா²நாதி⁴பே பா⁴க்³யே லக்³நேஶே கர்மஸம்யுதே ।
லக்³நாத் பஞ்சமகே³ சந்த்³ரே க்²யாதநாமா நரோ ப⁴வேத் ॥ 21॥
இதி கர்மப²லம் ப்ரோக்தம் ஸங்க்ஷேபேண த்³விஜோத்தம ।
லக்³நகர்மேஶஸம்ப³ந்தா⁴தூ³ஹ்யமந்யத³பி ஸ்வயம் ॥ 22॥

அத²லாப⁴பா⁴வப²லாத்⁴யாய: ॥ 22॥
லாப⁴பா⁴வப²லஞ்சாத² கத²யாமி த்³விஜோத்தம ।
ஶ்ரூயதாம் ஜாதகோ லோகே யச்சு²ப⁴த்வே ஸதா³ஸுகீ² ॥ 1॥

லாபா⁴தி⁴போ யதா³லாபே⁴ திஷ்டேத் கேந்த்³ரத்ரிகோணயோ: ।
ப³ஹுலாப⁴ம் ததா³குர்யாது³ச்சே ஸூர்யாம்ஶகோ³ऽபி வா ॥ 2॥
லாபே⁴ஶே த⁴நராஶிஸ்தே² த⁴நேஶே கேந்த்³ரஸம்ஸ்தி²தே ।
கு³ருணா ஸஹிதே பா⁴வே கு³ருலாப⁴ம் விநிர்தி³ஶேத் ॥ 3॥
லாபே⁴ஶே விக்ரமே பா⁴வே ஶுப⁴க்³ரஹஸமந்விதே ।
ஷட்த்ரிம்ஶே வத்ஸரே ப்ராப்தே ஸஹஸ்ரத்³வயநிஷ்கபா⁴க் ॥ 4॥
கேந்த்³ரத்ரிகோணகே³லாப⁴நாதே² ஶுப⁴ஸமந்விதே ।
சத்வாரிம்ஶே து ஸம்ப்ராப்தே ஸஹஸ்ரார்த⁴ஸுநிஷ்கபா⁴க் ॥ 5॥
லாப⁴ஸ்தா²நே கு³ருயுதே த⁴நே சந்த்³ரஸமந்விதே ।
பா⁴க்³யஸ்தா²நக³தே ஶுக்ரே ஷட்ஸஹஸ்ராதி⁴போ ப⁴வேத் ॥ 6॥
லாபா⁴ச்ச லாப⁴கே³ ஜீவே பு³த⁴சந்த்³ரஸமந்விதே ।
த⁴நதா⁴ந்யாதி⁴ப:ஶ்ரீமாந்த்ரத்நாத்³யாப⁴ரணைர்யுத: ॥ 7॥
லாபே⁴ஶே லக்³நபா⁴வஸ்தே²லக்³நேஶே லாப⁴ஸம்யுதே ।
த்ரயஸ்த்ரிம்ஶே து ஸம்ப்ராப்தே ஸஹஸ்ரநிஷ்கபா⁴க்³ ப⁴வேத் ॥ 8॥
த⁴நேஶே லாப⁴ராஶிஸ்தே²லாபே⁴ஶே த⁴நராஶிகே³ ।
விவாஹாத்பரதஶ்சைவ ப³ஹுபா⁴க்³யம் ஸமாதி³ஶேத் ॥ 9॥
ப்⁴ராத்ரு’பே லாப⁴ராஶிஸ்தே²லாபே⁴ஶே ப்⁴ராத்ரு’ஸம்ஸ்தி²தே ।
ப்⁴ராத்ரு’பா⁴வாத்³த⁴நப்ராப்திதி³வ்யாப⁴ரணஸம்யுத: ॥ 10॥
லாபே⁴ஶே நீசபே⁴ऽஸ்தே வா த்ரிகே பாபஸமந்விதே ।
க்ரு’தே பூ⁴ரிப்ரயத்நேऽபி நைவ லாப: ⁴ கதா³சந ॥ 11॥

அத² வ்யயபா⁴வப²லாத்⁴யாய: ॥ 23॥
அதா²ஹ வ்யயபா⁴வஸ்ய கத²யாமி ப²லம் த்³விஜ ।
வ்யயேஶே ஶுப⁴ஸம்யுக்தே ஸ்வபே⁴ ஸ்வோச்சக³தேऽபி வா ॥ 1॥
வ்யயே ச ஶுப⁴ஸம்யுக்தே ஶுப⁴கார்யே வ்யயஸ்ததா³ ।
சந்த்³ரோ வ்யயாதி⁴போ த⁴ர்மலாப⁴மந்த்ரேஷு ஸம்ஸ்தி²த: ॥ 2॥
ஸ்வோச்சே ஸ்வர்க்ஷே நிஜாம்ஶே வா லாப⁴த⁴ர்மாத்மஜாம்ஶகே ।
தி³வ்யாகா³ராதி³பர்யங்கோ தி³வ்யக³ந்தை⁴கபோ⁴க³வாந் ॥ 3॥

பரார்த்⁴யரமணோ தி³வ்யவஸ்த்ரமால்யாதி³பூ⁴ஷண: ।
பரார்த்⁴யவித்தஸம்யுதோ விஜ்ஞோ தி³நாநி நயதி ப்ரபு: ⁴ ॥ 4॥
ஏவம்ஸ்வஶத்ருநீசாம்ஶேऽஷ்டமாம்ஶே வாऽஷ்டமே ரிபௌ ।
ஸம்ஸ்தி²த:குருதே ஜாதம் காந்தாஸுக²விவர்ஜிதம் ॥ 5॥
வ்யயாதி⁴க்யபரிக்லாந்தம் தி³வ்யபோ⁴க³நிராக்ரு’தம் ।
ஸஹி கேந்த்³ரத்ரிகோணஸ்த:²ஸ்வஸ்த்ரியாऽலங்க்ரு’த:ஸ்வயம் ॥ 6॥
யதா²லக்³நாத் ப²லம் சைததா³த்மந: பரிகீர்திதம் ।
ஏவம் ப்⁴ராத்ராதி³பா⁴வேஷு தத்தத்ஸர்வம் விசாரயேத் ॥ 7॥
த்³ரு’ஶ்யசக்ரார்த⁴கா:³ கே²டா: ப்ரத்யக்ஷப²லதா³யகா: ।
அத்³ரு’ஶ்யார்த⁴க³தா: கே²டா: பரோக்ஷே ப²லதா:³ஸ்ம்ரு’தா: ॥ 8॥
வ்யயஸ்தா²நக³தோ: ராஹுர்பௌ⁴மார்கிரவிஸம்யுத: ।
ததீ³ஶேऽப்யர்கஸம்யுக்தே நரகே பதநம் ப⁴வேத் ॥ 9॥
வ்யயஸ்தா²நக³தே ஸௌம்யே ததீ³ஶே ஸ்வோச்சராஶிகே³ ।
ஶுப⁴யுக்தே ஸுபை⁴ர்த்³ரு’ஷ்டே மோக்ஸ:ஸ்யாந்நாத்ர ஸம்ஶய: ॥ 10॥
வ்யயேஶே பாபஸம்யுக்தே வ்யயே பாபஸமந்விதே ।
பாபக்³ரஹேண ஸந்த்³ரு’ஷ்டே தே³ஶாத்³தே³ஶாந்தரம் க³த: ॥ 11॥
வ்யயேஶே ஶுப⁴ராஶிஸ்தே² வ்யயர்க்ஷே ஶுப⁴ஸம்யுதே ।
ஶுப⁴க்³ரஹேண ஸந்த்³ரு’ஷ்டே ஸ்வதே³ஶாத் ஸஞ்சரோ ப⁴வேத் ॥ 12॥
வ்யயே மந்தா³தி³ஸம்யுக்தே பூ⁴மிஜேந ஸமந்விதே ।
ஸு/ப⁴த்³ரு’ஷ்டேர்ந ஸம்ப்ராப்தி: பாபமூலாத்³த⁴நார்ஜநம் ॥ 13॥
லக்³நேஶே வ்யயராஶிஸ்தே² வ்யயேஶே லக்³நஸம்யுதே ।
ப்⁴ரு’கு³புத்ரேண ஸம்யுக்தே த⁴ர்மமூலாத்³த⁴நவ்யய: ॥ 14॥

அத² பா⁴வேஶப²லாத்⁴யாய: ॥ 24॥
லக்³நேஶே லக்³நகே³ தே³ஹஸுக²பா⁴க்³ பு⁴ஜவிக்ரமீ ।
மநஸ்வீ சஞ்சலஶ்சைவ த்³விபா⁴ர்யோ பரகோ³ऽபி வ ॥ 1॥
லக்³நேஶே த⁴நகே³ பா³லோ லாப⁴வாந் பண்டி³த:ஸுகீ² ।

ஸுஶீலோ த⁴ர்மவிந்மாநீ ப³ஹுதா³ரகு³ணைர்யுத: ॥ 2॥
லக்³நேஶே ஸஹஜே ஜாத:ஸிம்ஹதுல்யபராக்ரமீ ।
ஸர்வஸம்பத்³யுதோ மாநீ த்³விபா⁴ர்யோ மதிமாந் ஸுகீ² ॥ 3॥
லக்³நேஶே ஸுக²கே³ பா³ல: பித்ரு’மாத்ரு’ஸுகா²ந்வித: ।
ப³ஹுப்⁴ராத்ரு’யுத: காமீ கு³ணரூபஸமந்வித: ॥ 4॥
லக்³நேஶே ஸுதகே³ ஜந்தோ:ஸுதஸௌக்²யம் ச மத்⁴யமம் ।
ப்ரத²மாபத்யநாஶ:ஸ்யாந்மாநீ க்ரோதீ⁴ ந்ரு’பப்ரிய: ॥ 5॥
லக்³நேஶே ஷஷ்ட²கே³ ஜாதோ தே³ஹஸௌக்²யவிவர்ஜித: ।
பாபாட்⁴யே ஶத்ருத: பீடா³ ஸௌம்யத்³ரு’ஷ்டிவிவர்ஜிதே ॥ 6॥
லக்³நேஶே ஸப்தமே பாபே பா⁴ர்யா தஸ்ய ந ஜீவதி ।
ஶுபே⁴ऽடநோ த³ரித்³ரோ வா விரக்தோ வா ந்ரு’போऽபி வா ॥ 7॥
லக்³நேஶேऽஷ்டமகே³ ஜாத:ஸித்³த⁴வித்³யாவிஶாரத:³ ।
ரோகீ³ சௌரோ மஹாக்ரோதீ⁴ த்³யூதீ ச பரதா³ரக:³ ॥ 8॥
லக்³நேஶே பா⁴க்³யகே³ ஜாதோ பா⁴க்³யவாஞ்ஜநவல்லப: ⁴ ।
விஷ்ணுப⁴க்த: படுர்வாக்³மீ தா³ரபுத்ரத⁴நைர்யுத: ॥ 9॥
லக்³நேஶே த³ஶமே ஜாத: பித்ரு’ஸௌக்²யஸமந்வித: ।
ந்ரு’பமாந்யோ ஜநே க்²யாத:ஸ்வார்ஜிதஸ்வோ ந ஸம்ஶய: ॥ 10॥
லக்³நேஶே லாப⁴கே³ ஜாத:ஸதா³லாப⁴ஸமந்வித: ।
ஸுஶீல: க்²யாதகீர்திஶ்ச ப³ஹுதா³ரகு³ணைர்யுத: ॥ 11॥
லக்³நேஶே வ்யயபா⁴வஸ்தே² தே³ஹஸௌக்²யவிவர்ஜித: ।
வ்யர்த²வ்யயீ மஹாக்ரோதீ⁴ ஶுப⁴த்³ரு’க்³யோக³வர்ஜிதே ॥ 12॥
த⁴நேஶே லக்³நகே³ ஜாத: புத்ரவாந் த⁴நஸம்யுத: ।
குடும்ப³கண்டக: காமீ நிஷ்டு²ர: பரகார்யக்ரு’த் ॥ 13॥
த⁴நேஶே த⁴நகே³ ஜாதோ த⁴நவாந் க³ர்வஸம்யுத: ।
த்³விபா⁴ர்யோ ப³ஹுபா⁴ர்யோ வா ஸுதஹீந: ப்ரஜாயதே ॥ 14॥
த⁴நேஶே ஸஹஜே ஜாதோ விக்ரமீ மதிமாந் கு³ணீ ।
காமீ லோபீ⁴ ஶுபா⁴ட்⁴யே ச பாபாட்⁴யே தே³வநிந்த³க: ॥ 15॥

த⁴நேஶே ஸுக²பா⁴வஸ்தே²ஸர்வஸம்பதஸமந்வித: ।
கு³ருணா ஸம்யுதே ஸ்வோச்சே ராஜதுல்யோ நரோ ப⁴வேத் ॥ 16॥
த⁴நேஶே ஸுதபா⁴வஸ்தே² ஜாதோ த⁴நஸமந்வித: ।
த⁴நோபார்ஜநஶீலாஶ்ச ஜாயந்தே தத்ஸுதா அபி ॥ 17॥
த⁴நேஶே ரிபுபா⁴வஸ்தே²ஸஶுபே⁴ ஶத்ருதோ த⁴நம் ।
ஸபாபே ஶத்ருதோ ஹாநிர்ஜங்கா⁴வைகல்யவாந் ப⁴வேத் ॥ 18॥
த⁴நேஶே ஸப்தமே ஜாத: பரதா³ரரதோ பி⁴ஷேக் ।
பாபேக்ஷிதயுதே தஸ்ய பா⁴ர்யா ச வ்யபி⁴சாரிணீ ॥ 19॥
த⁴நேஶேऽஷ்டமகே³ ஜாதோ பூ⁴ரிபூ⁴மித⁴நைர்யுத: ।
பத்நீஸுக²ம் ப⁴வேத் ஸ்வல்பம் ஜ்யேஷ்ட²ப்⁴ராத்ரு’ஸுக²ம் ந ஹி ॥ 20॥
த⁴நேஶே த⁴ர்மபா⁴வஸ்தே² த⁴நவாநுத்³யமீ படு: ।
பா³ல்யே ரோகீ³ஸுகீ² பஶ்சாத் தீர்த²த⁴ர்மவ்ரதாதி³க்ரு’த் ॥ 21॥
த⁴நேஶே கர்மகே³ ஜாத: காமீ மாநீ ச பண்டி³த: ।
ப³ஹுதா³ர்யத⁴நைர்யுக்த: கிஞ்ச புத்ரஸுகோ²ஜ்ஜி²த: ॥ 22॥
த⁴நேஶே லாப⁴பா⁴வஸ்தே²ஸர்வலாப⁴ஸமந்வித: ।
ஸதோ³த்³யோக³யுதோ மாநீ கீர்திமாந் ஜாயதே நர: ॥ 23॥
த⁴நேஶே வ்யயபா⁴வஸ்தே²ஸாஹமீ த⁴நவர்ஜித: ।
பரபா⁴க்³யரதஸ்தஸ்ய ஜ்யேஷ்டா²பத்யஸுக²ம் நஹி ॥ 24॥
லக்³நகே³ஸஹஜாதீ⁴ஶே ஸ்வபு⁴ஜார்ஜிதவித்தவாந் ।
ஸேவாஜ்ஞ:ஸாஹஸீ ஜாதோ வித்³யாஹீநோऽபி பு³த்³தி⁴மாந் ॥ 25॥
த்³விதீயே ஸஹஜாதீ⁴ஶே ஸ்தூ²லோ விக்ரமவர்ஜித: ।
ஸ்வல்பாரம்பீ⁴ ஸுகீ² ந ஸ்யாத் பரஸ்த்ரீத⁴நகாமுக: ॥ 26॥
ஸஹஜே ஸஹஜாதீ⁴ஶே ஸஹோத³ரஸுகா²ந்வித: ।
த⁴நபுத்ரயுதோ ஹ்ரு’ஷ்டோ பு⁴நக்தி ஸுக²மத்³பு⁴தம் ॥ 27॥
ஸுக²ஸ்தே²ஸஹஜாதீ⁴ஶே ஸுகீ² ச த⁴நஸம்யுத: ।
மதிமாந் ஜாயதே பா³லோ து³ஷ்டபா⁴ர்யாபதிஶ்ச ஸ: ॥ 28॥
ஸுதஸ்தே²ஸஹஜாதீ⁴ஶே புத்ரவாந் கு³ணஸம்யுத: ।
பா⁴ர்யா தஸ்ய ப⁴வேத் க்ரூரா க்ரூரக்³ரஹயுதேக்ஷிதே ॥ 29॥

ஷஷ்ட²பா⁴வே த்ர்தீயேஶே ப்⁴ராத்ரு’ஶத்ருர்மஹாத⁴நீ ।
மாதுலைஶ்ச ஸமம் வைரம் மாதுலாநீப்ரியோ நர: ॥ 30॥
ஸப்தமே ஸஹஜாதீ⁴ஶே ராஜஸேவாபரோ நர: ।
பா³ல்யே து:³கீ²ஸுகீ² சாந்தே ஜாயதே நாऽத்ர ஸம்ஶய: ॥ 31॥
அஷ்டமே ஸஹஜாதீ⁴ஶே ஜாதஶ்சைரோ நரோ ப⁴வேத் ।
தா³ஸவ்ரு’த்த்யோபஜீவீ ச ராஜத்³வாரே ம்ரு’திர்ப⁴வேத் ॥ 32॥
நவமே ஸஹஜாதீ⁴ஶே பிது:ஸுக²விவர்ஜித: ।
ஸ்த்ரீபி⁴ர்பா⁴க்³யோத³யஸ்தஸ்ய புத்ராதி³ஸுக²ஸம்யுத: ॥ 33॥
த³ஶமே ஸஹஜாதீ⁴ஶே ஜாத:ஸர்வஸுகா²ந்வித: ।
ஸ்வபு⁴ஜார்ஜிவித்தஶ்ச து³ஷ்டஸ்த்ரீப⁴ரணே ரத: ॥ 34॥
லாப⁴கே³ஸஹஜாதீ⁴ஶே வ்யாபாரே லாப⁴வாந் ஸதா³ ।
வித்³யாஹீநோऽபி மேதா⁴வீ ஸாஹஸீ பரஸேவக: ॥ 35॥
வ்யயஸ்தே²ஸஹஜாதீ⁴ஶே குதார்யே வ்யயக்ரு’ஜ்ஜந: ।
பிதா தஸ்ய ப⁴வேத் க்ரூர:ஸ்த்ரீபி⁴ர்பா⁴க்³யோத³யஸ்ததா² ॥ 36॥
ஸுகே²ஶே லக்³நகே³ ஜாதோ வித்³யாகு³ணவிபூ⁴ஷித: ।
பூ⁴மீவாஹநஸம்யுக்தோ மாது:ஸுக²ஸமந்வித: ॥ 37॥
ஸுகே²ஶே த⁴நகே³ ஜாதோ போ⁴கீ³ஸர்வத⁴நாந்வித: ।
குடும்ப³ஸஹிதோ மாநீ ஸாஹஸீ குஹகாந்வித: ॥ 38॥
ஸுகே²ஶே ஸஹஜே ஜாதோ விக்ரமீ ப்⁴ரு’த்யஸம்யுத: ।
உதா³ரோऽருக்³கு³ணீ தா³தா ஸ்வபு⁴ஜார்ஜிதவித்தவாந் ॥ 39॥
ஸுகே²ஶே ஸுக²பா⁴வஸ்தே² மந்த்ரீ ஸர்வத⁴நாந்வித: ।
சதுர: ஶீலவாந் மாநீ ஜ்ஞாநவாந் ஸ்த்ரீப்ரிய:ஸுகீ² ॥ 40॥
ஸுகே²ஶே புத்ரபா⁴வஸ்தே²ஸுகீ²ஸர்வஜநப்ரிய: ।
விஷ்ணுப⁴க்தோ கு³ணீ மாநீ ஸ்வபு⁴ஜார்ஜிதவித்தவாந் ॥ 41॥
ஸுகே²ஶே ரிபுபா⁴வஸ்தே² மாது:ஸுக²விவர்ஜித: ।
க்ரோதீ⁴ சோரோऽபி⁴சாரீ ச ஸ்வேச்சா²சாரஶ்ச து³ர்மநா: ॥ 42॥
ஸுகே²ஶே ஸப்தமே ஜாதோ ப³ஹுவித்³யாஸமந்வித: ।

பித்ரார்ஜிதத⁴நத்யாகீ³ஸபா⁴யாம் மூகவத்³ ப⁴வேத் ॥ 43॥
ஸுகே²ஶே ரந்த்⁴ரபா⁴வஸ்தே² க்³ரு’ஹாதி³ஸுக²வர்ஜித: ।
பித்ரோ:ஸுக²ம் ப⁴வேத³ல்பம் ஜாத: க்லீப³ஸமோ ப⁴வேத் ॥ 44॥
ஸுகே²ஶே பா⁴க்³யபா⁴வஸ்தே² ஜாத:ஸர்வஜநப்ரிய: ।
தே³வப⁴க்தோ கு³ணீ மாநீ ப⁴வேத் ஸர்வஸுகா²ந்வித: ॥ 45॥
ஸுகே²ஶே கர்மபா⁴வஸ்தே² ராஜமாந்யோ நரோ ப⁴வேத் ।
ரஸாயநீ மஹாஹ்ரு’ஷ்டோ ஸுக²போ⁴கீ³ஜிதேந்த்³ரிய: ॥ 46॥
ஸுகே²ஶே லாப⁴கே³ ஜாதோ கு³ப்தரோக³ப⁴யாந்வித: ।
உதா³ரீ கு³ணவாந் தா³தா பரோபகரணே ரத: ॥ 47॥
ஸுகே²ஶே வ்யயபா⁴வஸ்தே² க்³ரு’ஹாதி³ஸுக²வர்ஜித: ।
ஜாதோ து³ர்வ்யஸநீ மூட: ⁴ ஸதா³ऽலஸ்யஸமந்வித: ॥ 48॥
ஸுதேஶே லக்³நகே³ ஜாதோ வித்³யாந் புத்ரஸுகா²ந்வித: ।
கத³ர்யோ வக்ரசித்தஶ்ச பரத்³ரவ்யாபஹாரக: ॥ 49॥
ஸுதேஶே த⁴நகே³ ஜாதோ ப³ஹுபுத்ரோ த⁴நாந்வித: ।
குடும்ப³போஷகோ மாநீ ஸ்த்ரீப்ரிய:ஸுயஶா பு⁴வி ॥ 50॥
ஸுதேஶே ஸஹஜே பா⁴வே ஜாயதே ஸோத³ரப்ரிய: ।
பிஶுநஶ்ச கத³ர்யஶ்ச ஸ்வகார்யநிரத:ஸதா³ ॥ 51॥
ஸுதேஶே ஸுக²பா⁴வஸ்தே²ஸுகீ² மாத்ரு’ஸுகா²ந்வித: ।
லக்ஷ்மீயுக்த:ஸுபு³த்³தி⁴ஶ்ச ராஜ்ஞோऽமாத்யோऽத²வா கு³ரு: ॥ 52॥
ஸுதேஶே ஸுதபா⁴வஸ்தே ஶுபா⁴ட்⁴யே புத்ரவாந் நர: ।
பாபாட்⁴யேऽபத்யஹீநோऽஸௌ கு³ணவாந் மித்ரவத்ஸல: ॥ 53॥
ஸுதேஶே ரிபுபா⁴வஸ்தே² புத்ர: ஶத்ருஸமோ ப⁴வேத் ।
ம்ரு’தாபத்யோऽத²வா ஜாதோ த³த்தக்ரீதஸுதோऽத²வா ॥ 54॥
ஸுதேஶே ஸப்தமே மாநீ ஸர்வத⁴ர்மஸமந்வித: ।
புத்ராதி³ஸுக²யுக்தஶ்ச பரோபகரணே ரத: ॥ 55॥
ஸுதேஶே ரந்த்⁴ரபா⁴வஸ்தே²ஸ்வல்பபுத்ரஸுகா²ந்வித: ।
காஸஶ்வாஸஸமாயுக்த: க்ரோதீ⁴ ச ஸுக²வர்ஜித: ॥ 56॥

ஸுதேஶே பா⁴க்³யகே³ புத்ரோ ப⁴போ வா தத்ஸமோ ப⁴வேத் ।
ஸ்வயம் வா க்³ரந்த²கர்தா ச விக்²யாத:குலதீ³பக: ॥ 57॥
ஸுதேஶே ராஜ்யபா⁴வஸ்தே² ராஜயோகோ³ஹி ஜாயதே ।
அநேகஸுக²போ⁴கீ³ ச க்²யாதகீர்திர்நரோ ப⁴வேத் ॥ 58॥
ஸுதேஶே லாப⁴கே³ ஜாதோ வித்³யாவாந் ஜநவல்லப: ⁴ ।
க்³ரந்த²கர்தா மஹாத³க்ஷோ ப³ஹுபுத்ரத⁴நாந்வித: ॥ 59॥
ஸுதேஶே வ்யயபா⁴வஸ்தே² ஜாத: புத்ரஸுகோ²ஜ்ஜ்ஞித: ।
த³த்தபுத்ரயுதோ வாऽஸௌ க்ரீதபுத்ராந்விதோऽத²வா ॥ 60॥
ஷஷ்டே²ஶே லக்³நகே³ ஜாதோ ரோக³வாந் கீர்திஸம்யுத: ।
ஆத்மஶத்ருர்த⁴நீ மாநீ ஸாஹஸீ கு³ணவாந் நர: ॥ 61॥
ஷஷ்டே²ஶே த⁴நபா⁴வஸ்தே²ஸாஹஸீ குலவிஶ்ருத: ।
பரதே³ஶீ ஸுகீ² வக்தா ஸ்வகர்மநீரத:ஸதா³ ॥ 62॥
ஷஷ்டே²ஶே ஸஹஜ: ஜாத: க்ரோதீ⁴ விக்ரமவர்ஜித: ।
ப்⁴ராதா ஶத்ருஸமஸ்தஸ்ய ப்⁴ரு’த்யஶ்சோத்தரதா³யக: ॥ 63॥
ஷஷ்டே²ஶே ஸுக²பா⁴வஸ்தே² மாது:ஸுக²விவர்ஜித: ।
மநஸ்வீ பிஶுநா த்³வேஷீ சலசித்தோऽதிவித்தவாந் ॥ 64॥
ஷஷ்டே²ஶே ஸுதகோ³ யஸ்ய சலம் தஸ்ய த⁴நாதி³கம் ।
ஶத்ருதா புத்ரமித்ரைஶ்ச ஸுகீ²ஸ்வார்தீ² த³யாந்வித: ॥ 65॥
ஷஷ்டே²ஶே ரிபுபா⁴வஸ்தே²வைரம் ஸ்வஜ்ஞாதிமண்ட³லாத் ।
அந்யை:ஸஹ ப⁴வேந் மைத்ரீ ஸுக²ம் மத்⁴யம் த⁴நாதி³ஜம் ॥ 66॥
ஷஷ்டே²ஶே தா³ரபா⁴வஸ்தே² ஜாதோ தா³ரஸுகோ²ஜ்ஜி²த: ।
கீர்திமாந் கு³ணவாந் மாநீ ஸாஹஸீ த⁴நஸம்யுத: ॥ 67॥
ஷஷ்டே²ஶேऽஷ்டமகே³ ஜாதோ ரோகீ³ ஶத்ருர்மநீஷிணாம் ।
பரத்³ரவ்யாபி⁴லாஷீ ச பரதா³ரரதோऽஶுசி: ॥ 68॥
ஷஷ்டே²ஶே பா⁴க்³யகே³ ஜாத: காஷ்ட²பாஷாணவிக்ரயீ ।
வ்யவஹாரே க்வசித்³தா⁴நி: க்வசித்³வ்ரு’த்³தி⁴ஶ்ச ஜாயதே ॥ 69॥
ஷஷ்டே²ஶே த³ஶமே பா⁴வே மாநவ:குலவிஶ்ருத: ।
அப⁴க்தஶ்ச பிதுர்வக்தா விதே³ஶே ச ஸுகீ² ப⁴வேத் ॥ 70॥

par2130.pdf 9



ப்³ரு’ஹத்பாராஶரஹோராஶாஸ்த்ரம் 21-30

ஷஷ்டே²ஶே லாப⁴கே³ ஜாத: ஶத்ருதோ த⁴நமாப்நுயாத் ।
கு³ணவாந் ஸாஹஸீ மாநீ கிந்து புத்ரஸுகோ²ஜ்ஜி²த: ॥ 71॥
ஷஷ்டே²ஶே வ்யயபா⁴வஸ்தே² வ்யஸநே வ்யயக்ரு’த் ஸதா³ ।
வித்³வத்³த்³வேஷீ ப⁴வேஜ்ஜாதோ ஜீவஹிம்ஸாஸு தத்பர: ॥ 72॥
தா³ரேஶே லக்³நகே³ ஜாத: பரதா³ரேஷு லம்பட: ।
து³ஷ்டோ விசக்ஷணோऽதீ⁴ரோ ஜநோ வாதருஜாந்வித: ॥ 73॥
தா³ரேஶே த⁴நகே³ ஜாதோ ப³ஹுஸ்த்ரீபி: ⁴ ஸமந்வித: ।
தா³ரயோகா³த்³த⁴நாப்திஶ்ச தீ³ர்க⁴ஸூத்ரீ ச மாநவ: ॥ 74॥
தா³ரேஶே ஸஹஜே ஜாதோ ம்ரு’தாபத்யோ ஹி மாநவ: ।
கதா³சிஜ்ஜாயதே புத்ரீ யத்நாத் புத்ரோऽபி ஜீவதி ॥ 75॥
தா³ரேஶே ஸுக²பா⁴வஸ்தே² ஜாயா நாஸ்ய வஶே ஸதா³ ।
ஸ்வயம் ஸத்யப்ரியோ தீ⁴மாந் த⁴ர்மாத்மா த³ந்தரோக³யுக் ॥ 76॥
தா³ரேஶே பஞ்சமே ஜாதோ மாநி ஸர்வகு³ணாந்வித: ।
ஸர்வதா³ஹர்ஷயுக்தஶ்ச ததா²ஸர்வத⁴நாதி⁴ப: ॥ 77॥
தா³ரேஶே ரிபுபா⁴வஸ்தே² பா⁴ர்யா தஸ்ய ருஜாந்விதா ।
ஸ்த்ரியா ஸஹாऽத² வா வைரம் ஸ்வயம் க்ரோதீ⁴ ஸுகோ²ஜ்ஜி²த: ॥ 78॥
தா³ரேஶே ஸப்தமே பா⁴வே ஜாதோ தா³ரஸுகா²ந்வித: ।
தீ⁴ரோ விசக்ஷணோ தீ⁴மாந் கேவலம் வாதரோக³வாந் ॥ 79॥
தா³ரேஶே ம்ரு’த்யுபா⁴வஸ்தே² ஜாதோ தா³ரஸுகோ²ஜ்ஜி²த: ।
பா⁴ர்யாऽபி ரோக³யுக்தாऽஸ்ய து:³ஶீலாऽபி ந சாநுகா³ ॥ 80॥
தா³ரேஶே த⁴ர்மபா⁴வஸ்தே² நாநாஸ்த்ரீபி: ⁴ ஸமாக³ம: ।
ஜாயாஹ்ரு’தமநா ஜாதோ ப³ஹ்வாரம்ப⁴கரோ நர: ॥ 81॥
தா³ரேஶே கர்மபா⁴வஸ்தே² நாஸ்ய ஜாயா வஶாநுகா³ ।
ஸ்வயம் த⁴ர்மரதோ ஜாதோ த⁴நபுத்ராதி³ஸம்யுத: ॥ 82॥
தா³ரேஶே லாப⁴பா⁴வஸ்தே² தா³ரைரர்த²ஸமாக³ம: ।
புத்ராதி³ஸுக²மல்பம் ச ஜந: கந்யப்ரஜோ ப⁴வேத் ॥ 83॥
தா³ரேஶே வ்யயகே³ ஜாதோ த³ரித்³ர: க்ரு’பணோऽபி வா ।

பா⁴ர்யா;பி வ்யயஶீலாऽஸ்ய வஸ்த்ராஜீவீ நரோ ப⁴வேத் ॥ 84॥
அஷ்டமேஶே தநௌ ஜாதஸ்தநுஸௌக்²யவிவர்ஜித: ।
தே³வாநாம் ப்³ராஹ்மணாநாம் ச நிந்த³கோ வ்ரணஸம்யுத: ॥ 85॥
அஷ்டமேஶே த⁴நே பா³ஹுப³லஹீந: ப்ரஜாயதே ।
த⁴நம் தஸ்ய ப⁴வேத் ஸ்வல்பம் நஷ்ட வித்தம் ந லப்⁴யதே ॥ 86॥
ரந்த்⁴ரேஶே ஸஹஜே பா⁴வே ப்⁴ராத்ரு’ஸௌக்²யம் ந ஜாயதே ।
ஸாலஸ்யோ ப்⁴ரு’த்யஹீநஶ்ச ஜாயதே ப³லவர்ஜித: ॥ 87॥
ரந்த்⁴ரேஶே ஸுக²பா⁴வஸ்தே² மாத்ரு’ஹீநோ ப⁴வேச்சி²ஶு: ।
க்³ரு’ஹபூ⁴மிஸுகை²ர்ஹீநோ மித்ரத்³ரோஹீ ந ஸம்ஶய: ॥ 88॥
ரந்த்⁴ரேஶே ஸுதபா⁴வஸ்தே² ஜட³பு³த்³தி: ⁴ ப்ரஜாயதே ।
ஸ்வல்பப்ரஜ்ஞோ ப⁴வேஜ்ஜதோ தீ³ர்கா⁴யுஶ்ச த⁴நாந்வித: ॥ 89॥
ரந்த்⁴ரேஶே ரிபுபா⁴வஸ்தே² ஶத்ருஜேதா ப⁴வேஜ்ஜந: ।
ரோக³யுக்தஶரீரஶ்ச பா³ல்யே ஸர்பஜலாத்³ ப⁴யம் ॥ 90॥
ரந்த்⁴ரேஶே தா³ரபா⁴வஸ்தே² தஸ்ய பா⁴ர்யாத்³வயம் ப⁴வேத் ।
வ்யாபாரே ச ப⁴வேதா⁴நிஸ்தஸ்மிந் பாபயுதே த்⁴ருவம் ॥ 91॥
ரந்த்⁴ரேஶே ம்ரு’த்யுபா⁴வஸ்தே² ஜாதா தீ³ர்கா⁴யுஷா யுத: ।
நிர்ப³லே மத்⁴யமாயு:ஸ்யாச்சௌரோ நிந்த்³யோऽந்யநிந்த³க: ॥ 92॥
அஷ்டமேஶே தப:ஸ்தா²நே த⁴ர்மத்³ரோஹீ ச நாஸ்திக: ।
து³ஷ்டபா⁴ர்யாபதிஶ்சைவ பரத்³ரவ்யாபஹாரக: ॥ 93॥
ரந்த்⁴ரேஶே கர்மபா⁴வஸ்தே பித்ரு’ஸௌக்²யவிவர்ஜித: ।
பிஶுந: கர்மஹீநஶ்ச யதி³நைவ ஶுபே⁴க்ஷிதே ॥ 94॥
ரந்த்⁴ரேஶே லாப⁴பா⁴வஸ்தே²ஸபாபே த⁴நவர்ஜித: ।
பா³ல்யே து:³கீ²ஸுகீ² பஶ்சாத் தீ³ர்கா⁴யுஶ்ச ஶுபா⁴ந்விதே ॥ 95॥
ரந்த்⁴ரேஶே வ்யயபா⁴வஸ்தே²குகார்யே வ்யயக்ரு’த் ஸதா³ ।
அல்பாயுஶ்ச ப⁴வேஜ்ஜாத:ஸபாபே ச விஶேஷத: ॥ 96॥
பா⁴க்³யேஶே லக்³நகே³ ஜாதோ பா⁴க்³யவாந் பூ⁴பவந்தி³த: ।
ஸுஶீலஶ்ச ஸுரூபஶ்ச வித்³யாவாந் ஜநபூஜித: ॥ 97॥

பா⁴க்³யேஶே த⁴நபா⁴வஸ்தே² பண்டி³தோ ஜநவல்லப:⁴ ।
ஜாயதே த⁴நவாந் காமீ ஸ்த்ரீபுத்ராதி³ஸுகா²ந்வித: ॥ 98॥
பா⁴க்³யேஶே ப்⁴ராத்ரு’பா⁴வஸ்தே² ஜாதோ ப்⁴ராத்ரு’ஸுகா²ந்வித: ।
த⁴நவாந் கு³ணவாம்ஶ்சாபி ரூபஶீலஸமந்வித: ॥ 99॥
பா⁴க்³யேஶே துர்யபா⁴வஸ்தே² க்³ரு’ஹயாநஸுகா²ந்வித: ।
ஸர்வஸம்பத்தியுக்தஶ்ச மாத்ரு’ப⁴க்தோ ப⁴வேந்நர: ॥ 100॥
பா⁴க்³யேஶே ஸுதபா⁴வஸ்தே²ஸுதபா⁴க்³யஸமந்வித: ।
கு³ருப⁴க்திரதோ தீ⁴ரோ த⁴ர்மாத்மா பண்டி³தோ நர: ॥ 101॥
பா⁴க்³யேஶே ரிபுபா⁴வஸ்தே²ஸ்வல்பபா⁴க்³யோ ப⁴வேந்நர: ।
மாதுலாதி³ஸுகை²ர்ஹீந: ஶத்ருபி: ⁴ பீடி³த:ஸதா³ ॥ 102॥
பா⁴க்³யேஶே தா³ரபா⁴வஸ்தே² தா³ரயோகா³த் ஸுகோ²த³ய: ।
கு³ணவாந் கீர்திமாம்ஶ்சாபி ஜாயதே த்³விஜஸத்தம: ॥ 103॥
பா⁴க்³யேஶே ம்ரு’த்யுபா⁴வஸ்தே² பா⁴க்³யஹீநோ நரோ ப⁴வேத் ।
ஜ்யேஷ்ட²ப்⁴ராத்ரு’ஸுக²ம் நைவ தஸ்ய ஜாதஸ்ய ஜாயதே ॥ 104॥
பா⁴க்³யேஶே பா⁴க்³யபா⁴வஸ்தே² ப³ஹுபா⁴க்³யஸமந்வித: ।
கு³ணஸௌந்த³ர்யஸம்பந்நோ ஸஹஜேப்⁴ய:ஸுக²ம் ப³ஹு ॥ 105॥
பா⁴க்³யேஶே கர்மபா⁴வஸ்தே² ஜாதோ ராஜாऽத² தத்ஸம: ।
மந்த்ரீ ஸேநாபதிர்வாऽபி கு³ணவாந் ஜநபுஜித: ॥ 106॥
பா⁴க்³யேஶே லாப⁴பா⁴வஸ்தே² த⁴நலாபோ⁴ தி³நே தி³நே ।
ப⁴க்தோ கு³ருஜநாநாம் ச கு³ணவாந் புண்யவாநபி ॥ 107॥
பா⁴க்³யேஶோ வ்யயபா⁴வஸ்தோ² பா⁴க்³யஹாநிகரோ ந்ரு’ணாம் ।
ஶுப⁴கார்யே வ்யயோ நித்யம் நிர்த⁴நோऽதிதி²ஸங்க³மாத் ॥ 108॥
கர்மேஶே லக்³நகே³ ஜாதோ வித்³வாந் க்²யாதோ த⁴நீ கவீ: ।
பா³ல்யே ரோகீ³ஸுகீ² பஶ்சாத்³ த⁴நவ்ரு’த்³தி⁴ர்தி³நே தி³நே ॥ 109॥
ராஜ்யேஶே த⁴நபா⁴வஸ்தே² த⁴நவாந் கு³ணஸம்யுத: ।
ராஜமாந்யோ வதா³ந்யஶ்ச பித்ராதி³ஸுக²ஸம்யுத: ॥ 110॥
கர்மேஶே ஸஹஜே ஜாதோ ப்⁴ராத்ரு’ப்⁴ரு’த்யஸுகா²ந்வித: ।
விக்ரமீ கு³ணஸம்பந்ந: வாக்³மீ ஸத்யரதோ நர: ॥ 111॥

கர்மேஶே ஸுக²பா⁴வஸ்தே²ஸுகீ² மாத்ரு’ஹிதே ரத: ।
யாநபூ⁴மிக்³ரு’ஹாதீ⁴ஶோ கு³ணவாந் த⁴நவாநபி ॥ 112॥
கர்மேஶே ஸுதபா⁴வஸ்தே²ஸர்வவித்³யாஸமந்வித: ।
ஸர்வதா³ஹ்ரு’ர்ஷஸம்யுக்தோ த⁴நவாந் புத்ரவாநபி ॥ 113॥
கர்மேஶே ரிபுபா⁴வஸ்தே² பித்ரு’ஸௌக்²யவிவர்ஜித: ।
சதுரோऽபி த⁴நைர்ஹீந: ஶத்ருபி: ⁴ பரிபீடி³த: ॥ 114॥
ராஜ்யேஶே தா³ரபா⁴வஸ்தே² ஜாதோ தா³ரஸுகா²ந்வித: ।
மநஸ்வீ கு³ணவாந் வாக்³மீ ஸத்யத⁴ர்மரத:ஸதா³ ॥ 115॥
கர்மேஶே ரந்த்⁴ரபா⁴வஸ்தே² கர்மஹீநோ ப⁴வேந்நர: ।
தீ³ர்கா⁴யுரப்யஸௌ ஜாத: பரநிந்தா³பராயண: ॥ 116॥
ராஜ்யேஶே பா⁴க்³யபே⁴ ஜாதோ ராஜா ராஜகுலோத்³ப⁴வ: ।
தத்ஸமோऽந்யகுலோத்பந்நோ த⁴நபுத்ராதி³ஸம்யுத: ॥ 117॥
கர்மேஶே ராஜ்யபா⁴வஸ்தே²ஸர்வகர்மபடு:ஸுகீ² ।
விக்ரமீ ஸத்யவக்தா ச கு³ருப⁴க்திரதோ நர: ॥ 118॥
ராஜ்யேஶே லாப⁴பா⁴வஸ்தே² ஜாதோ த⁴நஸுதாந்வித: ।
ஹர்ஷவாந் கு³ணவாம்ஶ்சாபி ஸத்யவக்தா ஸதா³ஸுகீ² ॥ 119॥
ராஜ்யேஶே வ்யயபா⁴வஸ்தே² தஸ்ய ராஜக்³ரு’ஹே வ்யய: ।
ஶத்ருதோऽபி ப⁴யம் நித்யம் சதுரஶ்சாபி சிந்தித: ॥ 120॥
லாபே⁴ஶே லக்³நகே³ ஜாத:ஸாத்த்விகோ த⁴நவாந் ஸுகீ² ।
ஸமத்³ரு’ஷ்டி: கவிர்வாக்³மீ ஸதா³லாப⁴ஸமந்வித: ॥ 121॥
லாபே⁴ஶே த⁴நபா⁴வஸ்தே² ஜாத:ஸர்வத⁴நாந்வித: ।
ஸர்வஸித்³தி⁴யுதோ தா³தா தா⁴ர்மிகஶ்ச ஸுகீ²ஸதா³ ॥ 122॥
லாபே⁴ஶே ஸஹஜே ஜாத:குஶல:ஸர்வகர்மஸு ।
த⁴நீ ப்⁴ராத்ரு’ஸுகோ²பேத: ஶூலரோக³ப⁴யம் க்வசித் ॥ 123॥
லாபே⁴ஶே ஸுக²பா⁴வஸ்தே²லாபோ⁴ மாத்ரு’குலாத்³ ப⁴வேத் ।
தீர்த²யாத்ராகரோ ஜாதோ க்³ரு’ஹபூ⁴மிஸுகா²ந்வித: ॥ 124॥
லாபே⁴ஶே ஸுதபா⁴வஸ்தே² ப⁴வந்தி ஸுகி²ந:ஸுதா: ।

வித்³யவந்தோऽபி ஸச்சீ²லா:ஸ்வயம் த⁴ர்மரத:ஸுகீ² ॥ 125॥
லாபே⁴ஶே ரோக³பா⁴வஸ்தே² ஜாதோ ரோக³ஸமந்வித: ।
க்ரூரபு³த்³தி: ⁴ ப்ரவாஸீ ச ஶத்ருபி⁴ பரிபீடி³த: ॥ 126॥
லாபே⁴ஶே தா³ரபா⁴வஸ்தே²லாபோ⁴ தா³ரகுலாத் ஸதா³ ।
உதா³ரஶ்ச கு³ணீ காமீ ஜநோ பா⁴ர்யாவஶாநுக:³ ॥ 127॥
லாபே⁴ஶே ரந்த்⁴ரபா⁴வஸ்தே²ஹாநி: கார்யேஷு ஜாயதே ।
தஸ்யாயுஶ்ச ப⁴வேத்³தீ³ர்க⁴ம் ப்ரத²மம் மரணம் ஸ்த்ரிய: ॥ 128॥
லபே⁴ஶே பா⁴க்³யபா⁴வஸ்தே² பா⁴க்³யவாந் ஜாயதே நர: ।
சதுர:ஸத்யவாதீ³ ச ராஜபுஜ்யோ த⁴நாதி⁴ப: ॥ 129॥
லாபே⁴ஶே கர்மபா⁴வஸ்தே² பூ⁴பவந்த்³யோ கு³ணாந்வித: ।
நிஜத⁴ர்மரதோ தீ⁴மாந் ஸத்யவாதீ³ஜிதேந்த்³ரிய: ॥ 130॥
லாபே⁴ஶே லாப⁴பா⁴வஸ்தே²லாப: ⁴ ஸர்வேஷு கர்மஸு ।
பண்டி³த்யம் ச ஸுக²ம் தஸ்ய வர்த்³த⁴தே ச தி³நே தி³நே ॥ 131॥
லாபே⁴ஶே வ்யயபா⁴வஸ்தே²ஸத்கார்யேஷு வ்யய:ஸதா³ ।
காமுகோ ப³ஹுபத்நீகோ ம்லேச்ச²ஸம்ஸர்க³காரக: ॥ 132॥
வ்யயேஶே லக்³நகே³ ஜாதோ வ்யயஶீலோ ஜதோ ப⁴வேத் ।
து³ர்ப³ல: கப²ரோகீ³ ச த⁴நவித்³யாவிவர்ஜித: ॥ 133॥
வ்யயேஶே த⁴நபா⁴வஸ்தே² ஶுப⁴கார்யே வ்யய:ஸதா³ ।
தா⁴ர்மிக: ப்ரியவாதீ³ ச கு³ணஸௌக்²யஸமந்வித: ॥ 134॥
வ்யயேஶே ஸஹஜே ஜாதோ ப்⁴ராத்ரு’ஸௌக்யவிவர்ஜித: ।
ப⁴வேத³ந்யஜநத்³வேஷீ ஸ்வஶரீரஸ்ய போஷக: ॥ 135॥
வ்யயேஶே ஸுக²பா⁴வஸ்தே² மாது:ஸுக²விவர்ஜித: ।
பூ⁴மியாநக்³ரு’ஹாதீ³நாம் ஹாநிஸ்தஸ்ய தி³நேதி³நே ॥ 136॥
வ்யயேஶே ஸுதபா⁴வஸ்தே²ஸுதவித்³யாவிவர்ஜித: ।
புத்ரார்தே² ச வ்யயஸ்தஸ்ய தீர்தா²டநபரோ நர: ॥ 137॥
வ்யயேஶே ரிபுபா⁴வஸ்தே² ஜாத:ஸ்வஜநவைரக்ரு’த் ।
க்ரோதீ⁴ பாபீ ச து:³கீ² ச பரஜாயாரதோ நர: ॥ 138॥

14 sanskritdocuments.org



ப்³ரு’ஹத்பாராஶரஹோராஶாஸ்த்ரம் 21-30

வ்யயேஶே தா³ரபா⁴வஸ்தே² வ்யயோ தா³ரக்ரு’த:ஸதா³ ।
தஸ்ய பா⁴ர்யாஸுக²ம் நைவ ப³லவித்³யாவிவர்ஜித: ॥ 139॥
வ்யயேஶே ம்ரு’த்யுபா⁴வஸ்தே² ஜாதோ லாபா⁴ந்வித:ஸதா³ ।
ப்ரியவாங் மத்⁴யமாயுஶ்ச ஸம்பூர்ணகு³ணஸம்யுத: ॥ 140॥
வ்யயேஶே பா⁴க்³யபா⁴வஸ்தே²கு³ருத்³வேஷீ ப⁴வேந்நர: ।
மித்ரைரபி ப⁴வேத்³வைரம் ஸ்வார்த²ஸாத⁴நதத்பர: ॥ 141॥
வ்யயேஶே ராஜ்யபா⁴வஸ்தே² வ்யயோ ராஜகுலாத்³ப⁴வேத் ।
பித்ரு’தோऽபி ஸுக²ம் தஸ்ய ஸ்வல்பமேவ ஹி ஜாயதே ॥ 142॥
வ்யயேஶே லாப⁴பா⁴வஸ்தே²லாபே⁴ ஹாநி: ப்ரஜாயதே ।
பரேண ரக்ஷிதம் த்³ரவ்யம் கதா³சில்லப⁴தே நர: ॥ 143॥
வ்யயேஶே வ்யயபா⁴வஸ்தே² வ்யயாதி⁴க்யம் ஹி ஜாயதே ।
ந ஶரீரஸுக²ம் தஸ்ய க்ரோதீ⁴ த்³வேஷபரோ ந்ரு’ணாம் ॥ 144॥
இதி தே கதி²தம் விப்ர பா⁴வேஶாநாம் ச யத் ப²லம் ।
ப³லாப³லவிவேகேந ஸர்வேஷம் தத்ஸமாதி³ஶேத் ॥ 145॥
த்³விராஶீஶஸ்ய கே²டஸ்ய விதி³த்வோப⁴யதா² ப²லம் ।
விரோதே⁴ துல்யப²லயோர்த்³வயோர்நாஶ: ப்ரஜாயதே ॥ 146॥
விபி⁴ந்நயோஸ்து ப²லயோர்த்³வயோ: ப்ராப்திர்ப⁴வேத்³த்⁴ருவம் ।
க்³ரஹே பூர்ணப³லே புர்ணமர்த⁴மர்த⁴ப³லே ப²லம் ॥ 147॥
பாத³ம் ஹீநப³லே கே²டே ஜ்ஞேயமித்த²ம் பு³தை⁴ரிதி ।
உக்தம் பா⁴வஸ்தி²தாநாம் தே பா⁴வேஶாநாம் பலம் மயா ॥ 148॥

அதா²ऽப்ரகாஶக்³ரஹப²லாத்⁴யாய: ॥ 25॥
ரவ்யாதி³ஸப்தகே²டாநாம் ப்ரோக்தம் பா⁴வப²லம் மயா ।
அப்ரகாஶக்³ரஹாணாம் ச ப²லாநி கத²யாம்யஹம் ॥ 1॥
ஶூரோ விமலநேத்ராம்ஶ:ஸுஸ்தப்³தோ⁴ நிர்க்⁴ரு’ண: க²ல: ।
மூர்திஸ்தே²தூ⁴மஸம்ஜ்ஞே ச கா³ட⁴ரோஷோ நர:ஸதா³ ॥ 2॥
ரோகீ³ த⁴நீ து ஹீநாங்கோ³ ராஜ்யாபஹ்ரு’தமாநஸ: ।
தூ⁴மே த்³விதீயே ஸம்ப்ராப்தே மந்த³ப்ரஜ்ஞோ நபும்ஸக: ॥ 3॥

மதிமாந் ஶௌர்யஸம்பந்ந இஷ்டசித: ப்ரியம்வத:³ ।
தூ⁴மே ஸஹஜபா⁴வஸ்தே² ஜநாட்⁴யோ த⁴நவாந் ப⁴வேத் ॥ 4॥
கலத்ராங்க³பரித்யக்தோ நித்யம் மநஸி து:³கி²த: ।
தூ⁴மே சதுர்தே²ஸம்ப்ராப்தே ஸர்வஶாஸ்த்ரார்த²சிந்தக: ॥ 5॥
ஸ்வல்பாபத்யோ த⁴நைர்ஹீநோ தூ⁴மே பஞ்சமஸம்ஸ்தி²தே ।
கு³ருத ஸர்வப⁴க்ஷம் ச ஸுஹ்ரு’ந்மந்த்ரவிவர்ஜித: ॥ 6॥
ப³லவாஞ்ச²த்ருவத⁴கோ தூ⁴மே ச ரிபுபா⁴வகே³ ।
ப³ஹுதேஜோயுத: க்²யாத:ஸதா³ ரோக³விவர்ஜித: ॥ 7॥
நிர்த⁴ந:ஸததம் காமீ பரதா³ரேஷு கோவித:³ ।
தூ⁴மே ஸப்தமகே³ ஜாதோ நிஸ்தேஜா:ஸர்வதா³ ப⁴வேத் ॥ 8॥
விக்ரமேண பரித்யக்த: ஸோத்ஸாஹோ ஸத்யஸங்க³ர: ।
அப்ரியோ நிஷ்டு²ர:ஸ்வார்தீ²தூ⁴மே ம்ரு’த்யுக³தே ஸதி ॥ 9॥
ஸுதஸௌபா⁴க்³யஸம்பந்நோ த⁴நீ மாநீ த³யாந்வித: ।
த⁴ர்மஸ்தா²நே ஸ்தி²தே தூ⁴மே த⁴ர்மவாந் ப³ந்து⁴வத்ஸல: ॥ 10॥
ஸுதஸௌபா⁴க்³யஸம்யுக்த:ஸந்தோஷீ மதிமாந் ஸுகீ² ।
கர்மஸ்தே² மாநவோ நித்யம் தூ⁴மே ஸத்யபத³ஸ்தி²த: ॥ 11॥
த⁴நதா⁴ந்யஹிரண்யாட்⁴யோ ரூபவாம்ஶ்ச கலாந்வித: ।
தூ⁴மே லாப⁴க³தே சைவ விநீதோ கீ³தகோவித:³ ॥ 12॥
பதித: பாபகர்மா ச தூ⁴மே த்³வாத³ஶஸங்க³தே ।
பரதா³ரேஷு ஸம்ஸக்தோ வ்யஸநீ நிர்க்⁴ரு’ண: ஶட:² ॥ 13॥
லக்³நே பாதே ச ஸம்ப்ராப்தே ஜாதகோ து:³கீ²பீடி³த: ।
க்ரூரோ கா⁴தகரோ மூர்கோ² த்³வேஷீ ப³ந்து⁴ஜநஸ்ய ச ॥ 14॥
ஜிஹ்மோऽதிபித்தவாந் போ⁴கீ³ த⁴நஸ்தே² பாதஸம்ஜ்ஞகே ।
நிர்க்⁴ரு’ணஶ்சாऽக்ரு’தஜ்ஞஶ்ச து³ஷ்டாத்மா பாபக்ரு’த்ததா² ॥ 15॥
ஸ்தி²ரப்ரஜ்ஞோ ரணீ தா³தா த⁴நாட்⁴யோ ராஜவல்லப:⁴ ।
ஸம்ப்ராப்தே ஸஹஜே பாதே ஸேநாதீ⁴ஶோ ப⁴வேந்நர:॥ 16॥
ப³ந்த⁴வ்யாதி⁴ஸமாயுக்த:ஸுதஸௌபா⁴க்³யவர்ஜித: ।

சதுர்த²கோ³ யதா³ பாதஸ்ததா³ஸ்யாந்மநுஜஶ்ச ஸ: ॥ 17॥
த³ரித்³ரோ ரூபஸம்யுக்த: பாதே பஞ்சமகே³ஸதி ।
கப²பித்தாநிலைர்யுக்தோ நிஷ்டு²ரோ நிரபத்ரப: ॥ 18॥
ஶத்ருஹந்தா ஸுபுஷ்டஶ்ச ஸர்வாஸ்த்ராணாம் ச சாலக: ।
கலாஸு நிபுண: ஶாந்த: பாதே ஶத்ருக³தே ஸதி ॥ 19॥
த⁴நதா³ரஸுதைஸ்த்யக்த:ஸ்த்ரீஜிதோ து:³க²ஸம்யுத: ।
பாதே கலத்ரகே³ காமீ நிர்லஜ்ஜ: பரஸௌஹ்ரு’த:³ ॥ 20॥
விகலாக்ஷோ விரூபஶ்ச து³ர்ப⁴கோ³ த்³விஜநிந்த³க: ।
ம்ரு’த்யுஸ்தா²நே ஸ்தி²தே பாதே ரக்தபீடா³பரிப்லுத: ॥ 21॥
ப³ஹுவ்யாபாரகோ நித்யம் ப³ஹுமித்ரோ ப³ஹுஶ்ருத: ।
த⁴ர்மபே⁴ பாதகே²டே ச ஸ்த்ரீப்ரியஶ்ச ப்ரியம்வத:³ ॥ 22॥
ஸஶ்ரீகோ த⁴ர்மக்ரு’சா²ந்தோ த⁴ர்மகார்யேஷு கோவித:³ ।
கர்மஸ்தே² பாதஸம்ஜ்ஞே ஹி மஹாப்ராஜ்ஞோ விசக்ஷண: ॥ 23॥
ப்ரபூ⁴தத⁴நவாந் மாநீ ஸத்யவாதீ³ த்³ரு’ட⁴வ்ரத: ।
அஶ்வட்⁴யோ கீ³தஸம்ஸக்த: பாதே லாப⁴க³தே ஸதி ॥ 24॥
கோபீ ச ப³ஹுகர்மாட⁴யோ வ்யங்கோ³ த⁴ர்மஸ்ய தூ³ஷக: ।
வ்யயஸ்தா²நே க³தே பாதே வித்³வேஷீ நிஜப³ந்து⁴ஷு ॥ 25॥
வித்³வாந் ஸத்யரத: ஶாந்தோ த⁴நவாந் புத்ரவாஞ்சு²சி: ।
பரிதோ⁴ தநுகே³ தா³தா ஜாயதே கு³ருவத்ஸல: ॥ 26॥
ஈஶ்வரோ ரூபவாந் போ⁴கீ³ஸுகீ² த⁴ர்மபராயண: ।
த⁴நஸ்தே² பரிதௌ⁴ ஜாத: ப்ரபு⁴ர்ப⁴வதி மாநவ: ॥ 27॥
ஸ்த்ரீவல்லப: ⁴ ஸுரூபாங்கோ³ தே³வஸ்வஜநஸங்க³த: ।
த்ரு’தீயே பரிதௌ⁴ ப்⁴ரு’த்யோ கு³ருப⁴க்திஸமந்வித: ॥ 28॥
பரிதௌ⁴ ஸுக²பா⁴வஸ்தே² விஸ்மிதம் த்வரிமங்க³ளம் ।
அக்ரூரம் த்வத²ஸம்பூர்ணம் குருதே கீ³தகோவித³ம் ॥ 29॥
லக்ஷ்மீவாந் ஶீலவாந் காந்த: ப்ரியவாந் த⁴ர்மவத்ஸல: ।
பஞ்சமே பரிதௌ⁴ ஜாத:ஸ்த்ரீணாம் ப⁴வதி வல்லப: ⁴ ॥ 30॥

வ்யக்தோऽர்த²புத்ரவாந் போ⁴கீ³ஸர்வஸத்த்வஹிதே ரத: ।
பரிதௌ⁴ ரிபுபா⁴வஸ்தே² ஶத்ருஹா ஜாயதே நர: ॥ 31॥
ஸ்வல்பாபத்ய:ஸுகை²ர்ஹீநோ மந்த³ப்ரஜ்ஞ:ஸுநிஷ்டு²ர: ।
பரிதௌ⁴ த்³யூநபா⁴வஸ்தே²ஸ்த்ரீணாம் வ்யாதி⁴ஶ்ச ஜாயதே ॥ 32॥
அத்⁴யாத்மசிந்தக: ஶாந்தோ த்³ரு’ட⁴காயோ த்³ரு’ட⁴வ்ரத: ।
த⁴ர்மவாம்ஶ்ச ஸஸத்த்வஶ்ச பரிதௌ⁴ ரந்த்⁴ரஸம்ஸ்தி²தே ॥ 33॥
புத்ராந்வித:ஸுகீ² காந்தோ த⁴நாட⁴யோ லௌல்யவர்ஜித: ।
பரிதௌ⁴ த⁴ர்மகே³ மாநீ ஸ்வல்பஸந்துஷ்டமாநஸ: ॥ 34॥
கலாபி⁴ஜ்ஞஸ்ததா² போ⁴கீ³ த்³ரு’ட⁴காயோ ஹ்யமத்ஸர: ।
பரிதௌ⁴ த³ஶமே ப்ராப்தே ஸர்வஶாஸ்த்ரார்த²பாரக:³ ॥ 35॥
ஸ்த்ரீபோ⁴கீ³கு³ணவாம்ஶ்சைவ மதிமாந் ஸ்வஜநப்ரிய: ।
லாப⁴கே³ பரிதௌ⁴ ஜாதோ மந்தா³க்³நிரூபபத்³யதே ॥ 36॥
வ்யயஸ்தே பரிதௌ⁴ ஜாதோ வ்யயக்ரு’த் மாநவ:ஸதா³ ।
து:³க²பா⁴க்³ து³ஷ்டபு³த்³தி⁴ஶ்ச கு³ருநிந்தா³பராயண: ॥ 37॥
த⁴நதா⁴ந்யஹிரண்யாட்⁴ய: க்ரு’தஜ்ஞ:ஸம்மத:ஸதாம் ।
ஸர்வதோ³ஷபரித்யக்தஶ்சாபே தநுக³தே நர: ॥ 38॥
ப்ரியம்வத:³ ப்ர்க³ல்பா⁴ட்⁴யோ விநீதோ வித்³யயாऽந்வித: ।
த⁴நஸ்தே² சாபகே²டே ச ரூபவாந் த⁴ர்மதத்பர: ॥ 39॥
க்ரு’பணோऽதிகலாபி⁴ஜ்ஞஶ்சௌர்யகர்மரத:ஸதா³ ।
ஸஹஜே த⁴நுஷி ப்ராப்தே ஹீநாங்கோ³ க³தஸௌஹ்ரு’த:³ ॥ 40॥
ஸுகீ² கோ³த⁴நதா⁴ந்யாத்³யை ராஜஸந்மாநபூஜித: ।
கார்முகே ஸுக²ஸம்ஸ்தே² து நீரோகோ³ தநு ஜாயதே ॥ 41॥
ருசிமாந் தீ³ர்க⁴த³ர்ஶோ ச தே³வப⁴க்த: ப்ரியம்வத:³ ।
சாபே பஞ்சமகே³ ஜாதோ விவ்ரு’த்³த: ⁴ ஸர்வகர்மஸு ॥ 42॥
ஶத்ருஹந்தாऽதித⁴ர்தஶ்ச ஸுகீ² ப்ரீதிருசி: ஶுசி: ।
ஷஷ்ட²ஸ்தா²நக³தே சாபே ஸர்வகர்மஸம்ரு’த்³தி⁴பா⁴க் ॥ 43॥
ஈஶ்வரோ கு³ணஸம்பூர்ண: ஶாஸ்த்ரபி³த்³தா⁴ர்பி⁴க: ப்ரிய: ।
சாபே ஸப்தமபா⁴வஸ்தே² ப⁴வதீதி ந ஸம்ஶய: ॥ 44॥

பரகர்மரத: க்ரூர: பரதா³ரபராயண: ।
அஷ்டமஸ்தா²நக³தே சாபே ஜாயதே விகலாங்க³க: ॥ 45॥
தபஸ்வீ வ்ரதசர்யாஸு நிரதோ வித்³யயாऽதி⁴க: ।
த⁴ர்மஸ்தே² ஜாயதே சாபே மாநவோ லோகவிஶ்ருத: ॥ 46॥
ப³ஹுபுத்ரத⁴நைஶ்வர்யோ கோ³மஹிஷ்யாதி³மாந் ப⁴வேத் ।
கர்மபே⁴ சாபஸம்யுக்தே ஜாயதே லோகவிஶ்ருத: ॥ 47॥
லாப⁴கே³ சபகே²டே ச லாப⁴யுக்தோ ப⁴வேந்நர: ।
நிரோகோ³ த்³ரு’ட⁴கோபாக்³நிர்மந்த்ரஸ்த்ரீபரமாஸ்த்ரவித் ॥ 48॥
க²லோऽதிமாநீ து³ர்பு³த்³தி⁴ர்நிர்லஜ்ஜோ வ்யயஸம்ஸ்தி²தே ।
சாபே பரஸ்த்ரீஸம்யுக்தோ ஜாயதே நிர்த⁴ந:ஸதா³ ॥ 49॥
குஶல:ஸர்வவித்³யாஸு ஸுகீ² வாங்நிபுந: ப்ரிய: ।
தநௌ ஶிகி²நி ஸஞ்ஜாத:ஸர்வகாமாந்விதோ ப⁴வேத் ॥ 50॥
வக்தா ப்ரியம்வத:³ காந்தோ த⁴நஸ்தா²நக³தே த்⁴வஜே ।
காவ்யக்ரு’த் பண்டி³தோ மாநீ விநீதோ வாஹநாந்வித: ॥ 51॥
கத³ர்ய: க்ரூரகர்தா ச க்ரு’ஶாங்கோ³ த⁴நவர்ஜித: ।
ஸஹஜஸ்தே² து ஶிகி²நி தீவ்ரரோகீ³ ப்ரஜாயதே ॥ 52॥
ரூபவாந் கு³ணஸம்பந்ந:ஸாத்த்விகோऽபி ஸ்ருதிப்ரிய: ।
ஸுக²ஸம்ஸ்தே² து ஶிகி²நி ஸதா³ ப⁴வதி ஸௌக்²யபா⁴க் ॥ 53॥
ஸுகீ² போ⁴கீ³ கலாவிச்ச பஞ்சமஸ்தா²நகே³ த்⁴வஜே ।
யுக்திஜ்ஞோ மதிமாந் வாக்³மீ கு³ருப⁴க்திஸமந்வித: ॥ 54॥
மாத்ரு’பக்ஷக்ஷயகர: ஶத்ருஹா ப³ஹுவாந்த⁴வ: ।
ரிபுஸ்தா²நே த்⁴வஜே ப்ராப்தே ஶூர: காந்தோ விசக்ஷண: ॥ 55॥
த்³யூதக்ரீடா³ஷ்வபி⁴ரத: காமீ போ⁴க³ஸமந்வித: ।
த்⁴வஜே து ஸப்தமஸ்தா²கே³ வேஶ்யாஸு க்ரு’தஸௌஹ்ரு’த:³ ॥ 56॥
நீசகர்மரத: பாபோ நிர்லஜ்ஜோ நிந்த³க:ஸதா³ ।
ம்ரு’த்யுஸ்தா²நே த்⁴வஜே ப்ராப்தே க³தஸ்த்ர்யபரபக்ஷக: ॥ 57॥
லிங்க³தா⁴ரீ ப்ரஸந்நாத்மா ஸர்வபூ⁴தஹிதே ரத: ।

த⁴ர்மபே⁴ ஶிகி²நி ப்ராப்தே த⁴ர்மகார்யேஷு கோவித:³ ॥ 58॥
ஸுக²ஸௌபா⁴க்³யஸம்பந்ந: காமிநீநாம் ச வல்லப: ⁴ ।
தா³தா த்³விஜை:ஸமாயுக்த: கர்மஸ்தே² ஶிகி²நி த்³விஜ ॥ 59॥
நித்யலாப: ⁴ ஸுத⁴ர்மீ ச லாபே⁴ ஶிகி²நி பூஜித: ।
த⁴நாட்⁴ய:ஸுப⁴க:³ ஶூர:ஸுயஜ்ஞஶ்சாதி கோவித:³ ॥ 60॥
பாபகர்மரத: ஶூர: ஶ்ரத்³தா⁴ஹீநோऽக்⁴ரு’ணோ நர: ।
பரதா³ரரதோ ரௌத்³ர: ஶிகி²நி வ்யயகே³ஸதி ॥ 61॥
ரோகா³ர்த்த:ஸததம் காமீ பாபாத்மாதி⁴க³த: ஶட:² ।
தநுஸ்தே²கு³லிகே ஜாத: க²லபா⁴வோऽதிது:³கி²த: ॥ 62॥
விக்ரு’தோ து:³கி²த:க்ஷுத்³ரோ வ்யஸநீ ச க³தத்ரப: ।
த⁴நஸ்தே²கு³லிகே ஜாதோ நி:ஸ்வோ ப⁴வதி மாநவ: ॥ 63॥
சார்வங்கோ³ க்³ராமப: புண்யஸம்யுக்த:ஸஜ்ஜநப்ரிய: ।
ஸஹஜே கு³லிகே ஜாதோ மாநவோ ராஜபூஜித: ॥ 64॥
ரோகீ³ஸுக²பரித்யக்த:ஸதா³ ப⁴வதி பாபக்ரு’த் ।
கு³லிகே ஸுக²பா⁴வஸ்தே² வாதபித்தாதி⁴கோ ப⁴வேத் ॥ 65॥
விஸ்துதிர்வித⁴நோऽல்பாயுர்த்³வேஷீக்ஷுத்³ரோ நபும்ஸக: ।
கு³லிகே ஸுதபா⁴வஸ்தே²ஸ்த்ரீஜிதோ நாஸ்திகோ ப⁴வேத் ॥ 66॥
வீதஶத்ரு:ஸுபுஷ்டாங்கோ³ ரிபுஸ்தா²நே யமாத்மஜே ।
ஸுதீ³ப்த:ஸம்மத:ஸ்த்ரீணாம் ஸோத்ஸாஹ:ஸுத்³ரு’டோ⁴ ஹித: ॥ 67॥
ஸ்த்ரீஜித: பாபக்ரு’ஜ்ஜார: க்ரு’ஶாங்கோ³ க³தஸௌஹ்ரு’த:³ ।
ஜீவித:ஸ்த்ரீத⁴நேநைவ கு³லிகே ஸப்தமஸ்தி²தே ॥ 68॥
க்ஷுதா⁴லுர்து:³கி²த க்ரூரஸ்தீக்ஷ்ணரோஷோऽதிநிர்க்⁴ரு’ண: ।
ரந்த்⁴ரகே³கு³லிகே நி:ஸ்வோ ஜாயதே கு³ணவர்ஜித: ॥ 69॥
ப³ஹுக்லேஶ: க்ரு’ஶதநுர்து³ஷ்டகர்மாதிநிர்க்⁴ரு’ண: ।
கு³லிகே த⁴ர்மகே³ மந்த:³ பிஶுநோ ப³ஹிராக்ரு’தி: ॥ 70॥
புத்ராந்வித:ஸுகீ² போ⁴க்தா தே³வாக்³ந்யர்சநவத்ஸல: ।
த³ஶமே கு³லிகே ஜாதோ யோக³த⁴ர்மாஶ்ரித:ஸுகீ² ॥ 71॥

ஸுஸ்த்ரீபோ⁴கீ³ ப்ரஜாத்⁴யக்ஷோ ப³ந்தூ⁴நாம் ச ஹிதே ரத: ।
லாப⁴ஸ்தே²கு³லிகே ஜாதோ நீசாங்க³ஸார்வபௌ⁴மக: ॥ 72॥
நீசகர்மாஶ்தித: பாபோ ஹீநாங்கோ³ து³ர்ப⁴கோ³ऽலஸ: ।
வ்யயகே³கு³லிகே ஜாதோ நீசேஷு குருதே ரதிம் ॥ 73॥
லக்³நே ப்ராணபதே³க்ஷணோ ரோகி³ ப⁴வதி மாநவ: ।
மூகோந்மத்தோ ஜடா³ங்க³ஸ்து ஹீநாங்கோ³ து:³கி²த க்ரு’ஶ: ॥ 74॥
ப³ஹுதா⁴ந்யோ ப³ஹுத⁴நோ ப³ஹுப்⁴ரு’த்யோ ப³ஹுப்ரஜ: ।
த⁴நஸ்தா²நஸ்தி²தே ப்ராணே ஸுப⁴கோ³ ஜயதே நர: ॥ 75॥
ஹிம்ஸ்ரோ க³ர்வஸமாயுக்தோ நிஷ்டு²ரோऽதிமலிம்லுச: ।
த்ரு’தீயகே³ ப்ராணபதே³கு³ருப⁴க்திவிவர்ஜித: ॥ 76॥
ஸுக²ஸ்தே² து ஸுகீ² காந்த:ஸுஹ்ரு’த்³ரமாஸு வல்லப: ⁴ ।
கு³ரௌ பராயண: ஶீத: ப்ராணே வை ஸத்யதத்பர: ॥ 77॥
ஸுகி²பா⁴க் ஸுக்ரியோபேதஸ்த்வபசாரத³யாந்வித: ।
பஞ்சமஸ்தே² ப்ராணபதே³ஸர்வகாமஸமந்வித: ॥ 78॥
ப³ந்து⁴ஶத்ருவஶஸ்தீக்ஷ்ணோ மந்தா³க்³நிர்நிர்த³ய: க²ல: ।
ஷஷ்டே² ப்ராணபதே³ ரோகீ³ வித்தபோऽல்பாயுரேவ ச ॥ 79॥
ஈர்ஷ்யாலு ஸததம் காமீ தீவ்ரரௌத்³ரவபுர்நர: ।
ஸப்தமஸ்தே² ப்ராணபதே³ து³ராராத்⁴ய:குபு³த்³தி⁴மாந் ॥ 80॥
ரோக³ஸந்தாபிதாங்க³ஶ்ச ப்ராணபதே³ऽஷ்டமே ஸதி ।
பீடி³த: பார்தி²வைர்து:³கை²ர்ம்ரு’த்யப³ந்து⁴ஸுதோத்³ப⁴வை: ॥ 81॥
புத்ரவாந் த⁴நஸம்பந்ந:ஸுப⁴க:³ ப்ரியத³ர்ஶந: ।
ப்ராணே த⁴ர்மஸ்தி²தே ப்⁴ரு’த்ய:ஸதா³ऽது³ஷ்டோ விசக்ஷண: ॥ 82॥
வீர்யவாந் மதிமாந் த³க்ஷோ ந்ரு’பகார்யேஷு கோவித:³ ।
த³ஶமே வை ப்ராணபதே³ தே³வார்சநபராயண: ॥ 83॥
விக்²யாதோ கு³ணவாந் ப்ராஜ்ஞோ போ⁴கீ³த⁴ நஸமந்வித: ।
லாப⁴ஸ்தா²நஸ்தி²தே ப்ராணே கௌ³ராங்கோ³ மாத்ரு’வத்ஸல: ॥ 84॥
க்ஷுத்³ரோ து³ஷ்டஸ்து ஹீநாங்கோ³ வித்³வேஶீ த்³விஜப³ந்து⁴ஷு ।
வ்யயே ப்ராணே நேத்ரரோகீ³ காணோ வா ஜாயதே நர: ॥ 85॥

இத்யப்ரகாஶகே²டாநாம் ப²லாந்யுக்தாநி பூ⁴ஸுர ।
ததா² யாநி ப்ரகாஶாநாம் ஸூர்யாதீ³நாம் க²சாரிணாம் ॥ 86॥
தாநி ஸ்தி²திவஶாத்தேஷாம் ஸ்பு²டத்³ரு’ஷ்டிவஶாத் ததா² ।
ப³லாऽப³லவிவேகேந வக்தவ்யாநி ஶரீரிணாம் ॥ 87॥

அதே² க்³ரஹஸ்பு²டத்³ரு’ஷ்டிகத²நாத்⁴யயா: ॥ 26॥
ப⁴க³வாந் கதிதா⁴ த்³ரு’ஷ்டிர்ப³லம் கதிவித⁴ம் ததா² ।
இதி மே ஸம்ஶயோ ஜாதஸ்தம் ப⁴வாந் சே²த்துமர்ஹிதி ॥ 1॥
ஏகா ராஶிவஶாத்³ த்³ரு’ஷ்டி: பூர்வமுக்தா ச யா த்³விஜ ।
அந்யா கே²டஸ்வபா⁴வோத்தா²ஸ்பு²டா தாம் கத²யாம்யஹம் ॥ 2॥
த்ரித³ஶே ச த்ரிகோணே ச சதுரஸ்ரே ச ஸப்தமே ।
பாத³வ்ரு’த்³த⁴யா ப்ரபஶ்யந்தி ப்ரயச்ச²ந்தி ப²லம் ததா² ॥ 3॥
பூர்ணம் ச ஸப்தமம் ஸர்வே ஶாநிஜீவகுஜா: புந: ।
விஶேஷதஶ்ச த்ரித³ஶத்ரிகோணசதுரஷ்டமாந் ॥ 4॥
இதி ஸாமாந்யத: பூர்வைராசார்யை: ப்ரதிபாதி³தா ।
ஸ்பு²டாந்தரவஶாத்³யா ச த்³ரு’ஷ்டி:ஸாऽதிஸ்பு²டா யதா² ॥ 5॥
த்³ரு’ஶ்யாத்³ விஶோத்⁴ய த்³ரஷ்டாரம் ஷட்³ராஶிப்⁴யோऽதி⁴காந்தரம் ।
தி³க³ப்⁴ய:ஸம்ஶோத்⁴ய தத்³பா⁴கா³ த்³விப⁴க்தா த்³ரு’க் ஸ்பு²டா ப⁴வேத் ॥ 6॥
பஞ்சாதி⁴கே விநா ராஶிம் பா⁴கா³த்³விக்⁴நாஶ்ச த்³ரு’க் ஸ்பு²டா ।
வேதா³தி⁴கே த்யஜேத்³ பூ⁴தாத்³ பா⁴கா³ த்³ரு’ஷ்டி: த்ரிபா⁴தி⁴கே ॥ 7॥
விஶோத்⁴யார்ணவதோ த்³வாப்⁴யாம் லப்³த⁴ம் த்ரிம்ஶத்³யுதம் ச த்³ரு’க் ।
த்³வ்யதி⁴கே து விநா ராஶிம் பா⁴கா³ஸ்திதி²யுதாஸ்ததா² ॥ 8॥
ரூபாதி⁴கே விநா ராஶிம் பா⁴கா³ த்³வயாப்தாஶ்ச த்³ரு’க்³ ப⁴வேத் ।
ஏவம் ராஶ்யாதி³கே ஶேஷே ஶநௌ த்³ரஷ்டரி போ⁴ த்³விஜ ॥ 9॥
ஏகபே⁴ நவபே⁴ பா⁴கா³ பு⁴க்தா போ⁴க்³யா த்³விஸங்கு³ணா: ।
த்³விபே⁴ம்ऽஶார்தோ⁴நிதா:ஷஷ்டிரஷ்டபே⁴ கா²க்³நியுக்³லவா: ॥ 10॥
த்ரிஸப்தபே⁴ து பௌ⁴மஸ்ய ஷஷ்டிரத்ர லவோநிதா ।

ஸார்தா⁴ம்ஶாஸ்திதி²ஸம்யுக்தா த்³விபே⁴ ரூபம் ஸதா³ऽங்க³பே⁴ ॥ 11॥
த்ரிஸப்தபே⁴ து ஜீவஸ்ய பா⁴கா³ர்த⁴ம் ஶரவேத³யுக் ।
த்³விகு³ணைஸ்து லவைஶ்சோநா: க²ரஸாஶ்சதுரஷ்டபே⁴ ॥ 12॥
ஏவம் ரவ்யாதி³கே²டாநாம் ஸ்பு²டா த்³ரு’ஷ்டி: ப்ரஜாயதே ।
தத்³வஶாதே³வ பா⁴வாநாம் ஜாதகஸ்ய ப²லம் வதே³த் ॥ 13॥

அத²ஸ்பஷ்டப³லாத்⁴யாய: ॥ 27॥
அத²ஸ்பஷ்டப³லம் வக்ஷ்யே ஸ்தா²நகாலாதி³ஸம்ப⁴வம் ।
நீசோநாம் க²சரம் பா⁴ர்தா⁴தி⁴க சக்ராத்³ விஶோத⁴யேத் ॥ 1॥
பா⁴கீ³க்ரு’த்ய த்ரிபி⁴ர்ப⁴க்தம் லப்³த⁴முச்சப³லம் ப⁴வேத் ।
ஸ்வத்ரிகோணஸ்வகே³ஹாதி⁴மித்ரமித்ரஸமாரிஷு ॥ 2॥
அதி⁴ஶத்ருக்³ரு’ஹே சாபி ஸ்தி²தாநாம் க்ரமஶோ ப³லம் ।
பூ⁴தாப்³த⁴ய: கா²க்³நிநகா²ஸ்தித்²யோ த³ஶ யுகா:³ கரா: ॥ 3॥
ஏவம் ஹோராத்³ரு’காணாத்³ரிபா⁴கா³ங்கத்³வாத³ஶாம்ஶஜம் ।
த்ரிம்ஶாம்ஶஜம் ததை³க்யஞ்ச ஸப்தவர்க³ஸமுத்³ப⁴வம் ॥ 4॥
ஶுக்ரேந்தூ³ஸமபா⁴ம்ஶேऽந்யே விஷமேऽங்க்⁴ரிமிதம் ப³லம் ।
கேந்த்³ராதி³ஷுஸ்தி²தா: கே²டா: பூர்ணாऽர்தா⁴ऽங்க்⁴ரிமிதம் க்ரமாத் ॥ 5॥
ஆத்³யமத்⁴யாவஸாநேஷு த்³ரேஷ்காணேஷு ஸ்தி²தா: க்ரமாத் ।
பும்நபும்ஸகயோஷாக்²யா த³த்³யுரங்க்⁴ரிமிதம் ப³லம் ॥ 6॥
ஸூர்யாத் குஜாத் ஸுக²ம் ஜீவாஜ்ஜ்ஞாச்சாऽஸ்தம் லக்³நமார்க்ரித: ।
த³ஶமம் ச ப்⁴ரு’கோ³ஶ்சந்த்³ராத்³ஹித்வா ஷட்³பா⁴தி⁴கே ஸதி ॥ 7॥
சக்ராத்³ விஶோத்⁴ய தத்³பா⁴கா³ஸ்த்ரிபி⁴ர்ப⁴க்தாஶ்ச தி³க்³ப³லம் ।
இஷ்டாத⁴டி நிஶீதா²த்தந்நதம் த்ரிம்ஶச்ச்யுதம் நதம் ॥ 8॥
சந்த்³ரபௌ⁴மஶநீநாம் ச நதம் த்³விக்⁴நம் கலாதி³கம் ।
ஷஷ்டிஶுத்³த⁴ம் தத³ந்யேஷாம் ஸதா³ரூபம் பு³த⁴ஸ்ய ஹி ॥ 9॥
அத² பக்ஷப³லம் வக்ஷ்யே ஸூர்யே சந்த்³ராத்³ விஶோத்⁴ய ச ।
ஷட்³பா⁴தி⁴கே விஶோத்⁴யார்காத்³ பா⁴கீ³க்ரு’த்த்ய த்ரிபி⁴ர்ப⁴ஜேத் ॥ 10॥

பக்ஷஜம் ப³லமிந்து³ஜ்ஞஶுக்ரேஜ்யாநாம் து ஷஷ்டித: ।
விஶோத்⁴ய தப்³த³லம் ஜ்ஞேநம் பாபாநாம் பக்ஷஸம்ப⁴வம் ॥ 11॥
தி³நத்ர்யம்ஶேஷு ஸௌம்யார்கஶநீநாம் நிட்த்ரிபா⁴க³கே ।
சந்த்³ரஶுக்ரகுஜாநாம் ச ப³லம் பூர்ணம் ஸதா³கு³ரோ: ॥ 12॥
வஷமாஸதி³நேஶாநாம் தித்²யஸ்த்ரிம்ஶச்ச²ரார்ணவாம் ।
ஹோரேஶஸ்ய ப³லம் ஷஷ்டிருக்தம் நைஸர்கி³கம் புரா ॥ 13॥
தந்மாநாம் ஸப்தஹ்ரு’த்ஷஷ்டிரேகாத்³யேகோத்தரைர்ஹதா ।
ஶமம்பு³கு³ஶுசம்ராதி³கே²டாநாம் க்ரமதோ த்³விஜ ॥ 14॥
பஞ்சாப்³த⁴ய:ஸுரா:ஸூர்யா: க²ண்ட³காம்ஶா: க்ரமாத³மீ ।
ஸாயநக்³ரஹதோ³ராஶிதுல்யக²ண்ட³யுதிஶ்ச ஸ ॥ 15॥
பா⁴கா³தி³கஹதாதே³ஷ்யாத் த்ரிம்ஶல்லப்³த⁴யுதா லவா: ।
ஸ்வம்ரு’ணம் துலமேஷாதௌ³ ஶநீந்த்³வோஶ்ச த்ரிராஶிஷு ॥ 16॥
ததா²ऽரார்கேஜ்யஶுக்ராணாம் வ்யஸ்தம் ஜ்ஞஸ்ய ஸதா³ த⁴நம் ।
தத்³பா⁴கா³ஶ்ச த்ரிபி⁴ர்ப⁴க்தா ஜ்ஞேயமாயநஜம் ப³லம் ॥ 17॥
யத்³ரவேராயநம் வீர்யம் சேஷ்டாக்²யம் தாவதே³வ ஹி ।
விதோ:⁴ பக்ஷப³லம் யாவத் தாவச்சேஷ்டாப³லம் ஸ்ம்ரு’தம் ॥ 18॥
பாபத்³ரு’க்பாத³ஹீநம் தச்சு²ப⁴த்³ரு’க்பாத³யுக் ததா² ।
ப³லைக்யம் ஜ்ஞேஜ்யத்³ரு’க்யுக்தமேவம் கே²டப³லம் ப⁴வேத் ॥ 19॥
அத² தாரக்³ரஹாணாம் து யுத்³த்⁴யதோஶ்ச த்³வயோர்மித:² ।
ப³லாந்தரம் விஜேது:ஸ்வம் நிர்ஜிதஸ்ய ப³லே த்வ்ரு’ணம் ॥ 20॥
சக்ராநுவக்ரா விகலா மந்தா³ மந்த³தரா ஸமா ।
சரா சாऽதிசரா சேதி க்³ரஹாணாமஷ்டதா⁴ க³தி: ॥ 21॥
ஷஷ்டிர்வக்ரக³தே வீர்யமநுவக்ரக³தேர்த³லம் ।
பாதோ³ விகலபு⁴க்தே:ஸ்யாத் ததா² மத்⁴யக³தேர்த³லம் ॥ 22॥
பாதோ³ மந்த³க³தேஸ்தஸ்ய த³லம் மந்த³தரஸ்ய ஹி ।
சரபு⁴க்தேஸ்து பாதோ³நாம் த³லம் ஸ்யாத³திசாரிண: ॥ 23॥
மத்⁴யமஸ்பு²டயோகா³ர்த⁴ஹீநம் ஸ்வஸ்வசலோச்சகம் ।
ஷட்³பா⁴தி⁴கம் ச்யுதம் சக்ராச்சேஷ்டாகேந்த்³ரம் ஸ்ம்ரு’தம் குஜாத் ॥ 24॥

பா⁴கீ³க்ரு’தம் த்ரிபி⁴ர்ப⁴க்தம் லப்³த⁴ம் சேஷ்டாப³லம் த்விதி ।
ஸ்தா²நதி³க்காலத்³ரு’க்சேஷ்டாநிஸர்கோ³த்த²ம் ச ஷட்³வித⁴ம் ॥ 25॥
ஏவம் க்³ரஹப³லம் ப்ரோக்தமத² பா⁴வப³லம் ஶ‍்ரு’ணு ।
கந்யாயுக்³மதுலாகும்ப⁴சாபாத்³யார்தா⁴ஶ்ச ஸப்தமம் ॥ 26॥
கோ³ऽஜஸிம்ஹம்ரு’கா³த்³யார்த⁴சாபாந்த்யார்தா⁴த் ஸுக²ம் த்யஜேத் ।
கர்கவ்ரு’ஶ்சிகதோ லக்³நம் ம்ரு’கா³த்யார்தா⁴ஜ்ஜ²ஷாஶ்ச க²ம் ॥ 27॥
ஶோத்⁴யமங்கா³தி⁴கம் சக்ராச்ச்யுதம் பா⁴கீ³க்ரு’தம் த்ரிஹ்ரு’த் ।
ஸத்³த்³ரு’ஷ்டிபாத³யுக்பாபபாபத்³ரு’ஷ்டிபாத³விவர்ஜிதம் ॥ 28॥
ஜ்ஞேஜ்யத்³ரு’ஷ்டியுதம் தச்ச ஸ்வஸ்வஸ்வாமிப³லாந்விதம் ।
இதி பா⁴வப³லம் ஸ்பஷ்டம் ஸாமாந்யம் ச புரோதி³தம் ॥ 29॥
பு³தே⁴ஜ்யயுக்தபா⁴வஸ்ய ப³லமேகேந ஸம்யுதம் ।
மந்தா³ரரவியுக்தஸ்ய ப³லமேகேந வர்ஜிதம் ॥ 30॥
தி³நே ஶீர்ஷோத³யோ பா⁴வ:ஸந்த்⁴யாயாமுப⁴யோத³ய: ।
நிஶி ப்ரு’ஷ்டோ²த³யாக்²யஶ்ச த³த்³யாத் பாத³மிதம் ப³லம் ॥ 31॥
அங்காக்³நயோऽங்க³ராமாஶ்ச கா²க்³நயா கரஸிந்த⁴வ: ।
நவாக்³நய:ஸுராஸ்த்ரிம்ஶத்³ த³ஶஸங்கு³ணிதா: க்ரமாத் ॥ 32॥
ரவ்யாதீ³நாம் ப³லைக்யஶ்சேத் ததா³ஸுப³லிநோ மதா: ।
அதி⁴கம் பூர்ணமேவ ஸ்யாத்³ ப³லம் சேத்³ப³லிநோ த்³விஜ ॥ 33॥
கு³ருஸௌம்யரவீணாம் து பூ⁴தஷட்கேந்த³வோ த்³விஜ ।
பஞ்சாக்³நய: க²பூ⁴தாநி கரபூ⁴மிஸுதா⁴கரா: ॥ 34॥
கா²க்³நயஶ்ச க்ரமாத்ஸ்தா²நதி³க்சேஷ்டாஸமயாऽயநே ।
ஸிதேந்த்³வோஸ்த்ர்யக்³நிசந்த்³ராஶ்ச கே²ஷவ: கா²க்³நய: ஶதம் ॥ 35॥
சத்வாரிம்ஶத் கலா பௌ⁴மமந்த³யோ:ஷண்ணவ க்ரமாத் ।
த்ரிம்ஶத் க²வேதா:³ஸப்தாங்கா³ நகா²ஶ்சேத்யுதி³தா த்³விஜ ॥ 36॥
ஏவம் க்ரு’த்வா ப³லைக்யஞ்ச ததஶ்சிந்த்யம் ப²லம் த்³விஜ ।
பா⁴வஸ்தா²நக்³ரஹை: ப்ரோக்தயோகே³ யே யோக³ஹேதவ: ॥ 37॥
தேஷாம் மத்⁴யே ப³லீ கர்தா ஸ ஏவாऽஸ்ய ப²லப்ரத:³ ।

யோகே³ஷ்வாப்தேஷு ப³ஹுஷு நீதிரேவம் ப்ரகீர்திதா ॥ 38॥
க³ணிதேஷு ப்ரவீணோ ய: ஶப்³த³ஶாஸ்த்ரே க்ரு’தஶ்ரம: ।
ந்யாயவித்³ பு³த்³தி⁴மாந் தே³ஶதி³க்காலஜ்ஞோ ஜிதேந்த்³ரிய: ॥ 39॥
ஊஹாபோஹபடுர்ஹோராஸ்கந்த⁴ஶ்ரவணஸம்மத: ।
மைத்ரேய ஸத்யதாம் யாதி³ தஸ்ய வாக்யம் ந ஸம்ஶய: ॥ 40॥

அதே²ஷ்டகஷ்டாத்⁴யாய: ॥ 28॥
அத² சேஷ்டமநிஷ்டம் ச க்³ரஹாநாம் கத²யாம்யஹம் ।
யத்³வஶாச்ச ப்ரயச்ச²ந்தி ஶுபா⁴ऽஶுப⁴த³ஶாப²லம் ॥ 1॥
ஸ்வநீசோநோ க்³ரஹ ஶோத்⁴ய:ஷட்³பா⁴தி⁴க்யே ப⁴மண்ட³லாத் ।
ஸைகோ ராஶிர்ப⁴வேது³ச்சரஶ்மிர்த்³விக்⁴நாம்ஶஸம்யுத: ॥ 2॥
சேஷ்டாகேந்த்³ராச்ச தத்³ரஶ்மிம் ஸாத⁴யேது³ச்சரஶ்மிவத் ।
சேஷ்டாகேந்த்³ரம் குஜாதீ³நாம் பூர்வமுக்தம் மயா த்³விஜ ॥ 3॥
ஸாயநார்கஸ்த்ரிபோ⁴ऽர்கஸ்ய வ்யர்கேந்து³ஶ்ச விதோ⁴ஸ்ததா² ।
சேஷ்டாகேந்த்³ரம் ரஸால்பம் தச்சக்ராச்சோ²த்⁴யம் ரஸாதி⁴கே ॥ 4॥
சேஷ்டோச்சரஶ்மியோகா³ர்த⁴ம் ஶுப⁴ரஶ்மி: ப்ரகீர்த்யதே ।
அஷ்டப்⁴யஶ்ச விஶுத்³தோ⁴ऽஸாப³ஶுபா⁴க்²யஶ்ச கத்²யதே ॥ 5॥
உச்சசேஷ்டாகராந் வ்யேகாந் தி³க்³பி⁴ர்ஹத்வா து யோஜயேத் ।
தத³ர்த⁴மிஷ்டஸம்ஜ்ஞம் ஸ்யாத் கஷ்டம் தத்ஷஷ்டிதஶ்ச்யுதம் ॥ 6॥
ஸ்வோச்சே மூலத்ரிகோணே ச ஸ்வபே⁴ऽதி⁴ஸுஹ்ரு’தீ³ஷ்டபே⁴ ।
ஸமபே⁴ ஶத்ருபே⁴ சாதி⁴ஶத்ருபே⁴ நீசபே⁴ க்ரமாத் ॥ 7॥
ஷஷ்டிரிஷ்வப்³த⁴யஸ்த்ரிம்ஶதா³க்ரு’திஸ்தித²யோ க³ஜா: ।
சத்வாரோ த்³வௌ ச ஶூந்யம் ச ஶுப⁴மேதத்ப²லம் க்³ரு’ஹே ॥ 8॥
ஷஷ்டித: பதிதம் சைதச்சே²ஷம் ஸ்யாத³ஶுப⁴ம் க்³ரு’ஹே ।
தத³ர்த⁴மந்யவர்கே³ஷு ஜ்ஞேயம் விப்ர ஶுபா⁴ऽஶுப⁴ம் ॥ 9॥
பஞ்சஸ்விஷ்டப²லம் சாத்³யாத் ஸமம் ஷஷ்டே² தத: பரம் ।
அஶுப⁴ம் த்ரிஷு விஜ்ஞேயமிதி ஶாஸ்த்ரேஷு நிஶ்சிதம் ॥ 10॥

தி³க்³ப³லம் தி³க்ப²லம் தஸ்ய ததா² தி³நப²லம் ப⁴வேத் ।
தயோ: ப²லம் ஶுப⁴ம் ப்ரோக்தமஶுப⁴ம் ஷஷ்டிதஶ்ச்யுதம் ॥ 11॥
ஶுபே⁴ऽதி⁴கே ஶுப⁴ம் ஜ்ஞேயமஶுப⁴ம் த்வஶுபே⁴ऽதி⁴கே ।
த³ஶாப²லம் நபோ⁴க³ஸ்ய ததா² பா⁴வப²லம் த்³விஜ ॥ 12॥
ப³லை:ஷட்³பி: ⁴ ஸமோதி⁴த்வா ப³லைக்யேந ப⁴ஜேத் ப்ரு’த²க் ।
தத்தத்³ப³லப²லாநி ஸ்யுரஶுபா⁴நி ஶுபா⁴நி ச ॥ 13॥
ஶுப⁴பாபப²லாப்⁴யாம் ச ஹந்யாத்³ த்³ரு’ஷ்டிம் ப³லம் ததா² ।
த்³ரு’ஷ்டீ தே ஶுப⁴பாபாக்²யே ப³லே ஸ்யாதாம் ததா³ஹ்வயே ॥ 14॥
பா⁴வாநாம் ச ப²லே ப்ரோக்தே பதீநாம் ச ப²லே உபே⁴ ।
ராஶௌ ஶுப⁴நபோ⁴க³ஶ்சேத்³ பா⁴வஸாத⁴நஸம்ப⁴வம் ॥ 15॥
ப²லம் தஸ்ய ஶுபே⁴ யுஞ்ஜ்யாத³ஶுபே⁴ வர்ஜயேத் ததா² ।
பாபஶ்சேத³ந்யதா²சைவம் ப³லே த்³ரு’ஷ்ட்யாம் ததை²வ ச ॥ 16॥
யுஞ்ஜ்யாது³ச்சாதி³கே³ கே²டே ப²லம் நீசாதி³கே³ த்யஜேத் ।
ஏவம் ஶுபா⁴ऽஶுப⁴ம் ஜ்ஞாத்வா ஜாதகஸ்ய ப²லம் வதே³த் ॥ 17॥
அஷ்டவர்க³ப²லம் சைவம் ஸ்தா²நே ச கரணேऽந்யதா² ।
ராஶித்³வயக³தே பா⁴வே தத்³ராஶ்யதி⁴பதே: க்ரியா ॥ 18॥
ஸ்தா²நாதி⁴கேந பா⁴வேந பா⁴வலாப: ⁴ ப்ரகீர்தித: ।
தத்ஸமாநே ச தத்³பா⁴வே ததா³நீம் ஸ்தா²நதா³ந் க்³ரஹாந் ॥ 19॥
ஸம்யோஜ்யே ஸ்தா²நஸங்க்²யாயா த³லமேதத்ஸமம் ப²லம் ।
ஏவம் ஸகே²டபா⁴வாநாம் ப²லம் ஜ்ஞேயம் ஶுபா⁴ऽஶுப⁴ம் ॥ 20॥

அத² பதா³த்⁴யாய: ॥ 29॥
கத்²யாம்யதா² பா⁴வாநாம் கே²டாநாம் ச பத³ம் த்³விஜ ।
தத்³விஶேஷப²லம் ஜ்ஞாதும் யதோ²க்தம் ப்ராங் மஹர்ஷிபி: ⁴ ॥ 1॥
லக்³நாத்³ யாவதிதே² ராஶௌ திஷ்டே²ல்லக்³நேஶ்வர: க்ரமாத் ।
ததஸ்தாவதிதே² ராஶௌ லக்³நஸ்ய பத³முச்யதே ॥ 2॥
ஸர்வேஷாமாப பா⁴வாநாம் ஜ்ஞேயமேவம் பத³ம் த்³விஜ ।
தநுபா⁴வபத³ம் தத்ர பு³தா⁴ முக்²யபத³ம் விது:³ ॥ 3॥

ஸ்வஸ்தா²நம் ஸப்தமம் நைவம் பத³ம் ப⁴விதுமர்ஹதி ।
தஸ்மிந் பத³த்வே விஜ்ஞேயம் மத்⁴யம் துர்யம் க்ரமாத் பத³ம் ॥ 4॥
யதா² துர்யஸ்தி²தே நாதே² துர்யமேவ பத³ம் ப⁴வேத் ।
ஸப்தமே ச ஸ்தி²தே நாதே² விஜ்ஞேயம் த³ஶமம் பத³ம் ॥ 5॥
யஸ்மாத்³ யாவதிதே² ராஶௌ கே²டாத் தத்³ப⁴வநம் த்³விஜ ।
ததஸ்தாவதித²ம் ராஶிம் கே²டாரூட⁴ம் ப்ரசக்ஷதே ॥ 6॥
த்³விநாத²த்³விப⁴யோரேவம் விஜ்ஞேயம் ஸப³லாவதி⁴ ।
விக³ணய்ய பத³ம் விப்ர ததஸ்தஸ்ய ப²லம் வதே³த் ॥ 7॥
அதா²ऽஹம் பத³மாஶ்ரித்ய ப²லம் கிஞ்சித்³ ப்³ருவே த்³விஜ ।
பதா³தே³காத³ஶே ஸ்தா²நே க்³ரஹைர்யுக்தோऽத²வேக்ஷிதே ॥ 8॥
த⁴நவாந் ஜாயதே பா³லஸ்ததா²ஸுக²ஸமந்வித: ।
ஶுப⁴யோகா³த் ஸுமார்கே³ண த⁴நாப்தி: பாபதோऽந்ததா² ॥ 9॥
மிஶ்ரைர்மிஶ்ரம் ப²லம் ஜ்ஞேயம் ஸ்வோச்சமித்ராதி³கே³ஹகை:³ ।
ப³ஹுதா⁴ ஜாயதே லாபோ⁴ ப³ஹுதா⁴ ச ஸுகா²க³ம: ॥ 10॥
பதா³ல்லாப⁴க்³ரு’ஹம் யஸ்ய பஶ்யந்தி ஸகலா க்³ரஹா: ।
ராஜா வா ராஜதுல்யோ வா ஸ ஜாதோ நாத்ர ஸம்ஶய: ॥ 11॥
பதா³ல்லாப⁴க்³ரு’ஹம் பஶ்யேத்³ வ்யயம் கஶ்சிந்ந பஶ்யதி ।
அவித்⁴நேந ஸதா³லாபோ⁴ ஜாயதே த்³விஜஸத்தம ॥ 12॥
க்³ரஹத்³ரு’க்³யோக³பா³ஹுல்யே பதா³தே³காத³ஶே த்³விஜ ।
ஸார்க³லே சாபி தத்ராபி ப³ஹ்வர்க³லஸமாக³மே ॥ 13॥
ஶுப⁴க்³ரஹார்க³லே விப்ர தத்ராப்யுச்சக்³ரஹார்க³லே ।
ஶுபே⁴ந ஸ்வாமிநா த்³ரு’ஷ்டே லக்³நபா⁴க்³யாதி³கே³ந வா ॥ 14॥
ஜாதஸ்ய பா⁴க்³யப்ராப³ல்யம் நிர்தி³ஶேது³த்தரோத்தரம் ।
உக்தயோகே³ஷு சேத் கே²டே த்³வாத³ஶம் நைவ பஶ்யதி ॥ 15॥
பத³ஸ்தா²நாத்³ வ்யயே விப்ர ஶுப⁴பாபயுதேக்ஷிதே ।
வ்யயபா³ஹுல்யமித்யேவம் விஶேஷோபார்ஜநாத் ஸதா³ ॥ 16॥
ஶுப⁴க்³ரஹே ஸுமார்கே³ண குமார்கா³த் பாபகே²சரே ।

மிஶ்ரே மிஶ்ரப²லம் வாச்யமேவம் லாபோ⁴ऽபி லாப⁴கே³ ॥ 17॥
பதா³ரூடா⁴த்³ வ்யயே ஶுக்ரபா⁴நுஸ்வர்பா⁴நுபி⁴ர்யுதே ।
ராஜமூலாத்³ வ்யயோ வாச்யஶ்சந்த்³ரத்³ரு’ஷ்ட்யா விஶேஷத: ॥ 18॥
பதா³ரூடா⁴த்³ வ்யயே ஸௌம்யே ஶுப⁴கே²டயுதேக்ஷிதே ।
ஜ்ஞாதிமத்⁴யே வ்யயோ நித்யம் பாபத்³ரு’க் கலஹாத்³ வ்யய: ॥ 19॥
பதா³த்³ வ்யயே ஸுராசார்யே வீக்ஷிதே சாந்யகே²சரை: ।
கரமூலாத்³ வ்யயோ வாச்ய:ஸ்வஸ்யைவ த்³விஜஸத்தம ॥ 20॥
ஆரூடா⁴த்³ த்³வாத³ஶே ஸௌரே த⁴ராபுத்ரேண ஸம்யுதே ।
அந்யக்³ரஹேக்ஷிதே விப்ர ப்⁴ராத்ரு’வர்கா³த்³ த⁴நவ்யய: ॥ 21॥
ஆரூடா⁴த்³ த்³வாத³ஶே ஸ்தா²நே யே யோகா:³ கதி²தா யதா² ।
லாப⁴பா⁴வே ச தே யோகா³லாப⁴யோக³கராஸ்ததா² ॥ 22॥
ஆரூடா⁴த் ஸப்தமே ராஹுரத²வா ஸம்ஸ்தி²த: ஶிகீ² ।
குக்ஷிவ்யதா²யுதோ பா³ல: ஶிகி²நா பீடி³தோ‘த² வா ॥ 23॥
ஆரூதா⁴த் ஸப்தமே கேது: பாபகே²டயுதேக்ஷித: ।
ஸாஹஸீ ஶ்வேதகேஶீ ச வ்ரு’த்³த⁴லிங்கீ³ ப⁴வேந்நர: ॥ 24॥
பதா³த்து ஸப்தமே ஸ்தா²நே கு³ருஶுக்ரநிஶாகரா: ।
த்ரயோ த்³வயமதை²கோऽபி லக்ஷ்மீவாந் ஜாயதே ஜந: ॥ 25॥
ஸ்வதுங்கே³ஸப்தமே கே²ட: ஶுபோ⁴ வாऽப்யஶுப: ⁴ பதா³த் ।
ஶ்ரீமாந் ஸோऽபி ப⁴வேந்நுநம் ஸத்கீர்திஸஹிதோ த்³விஜ ॥ 26॥
யே யோகா:³ஸப்தமே ஸ்தா²நே பதா³ஶ்ச கதி²தா மயா ।
சிந்த்யாஸ்ததை²வ தே யோகா³ த்³விதீயேऽபி ஸதா³ த்³விஜ ॥ 27॥
உச்சஸ்தோ² ரௌஹிணேயோ வா ஜீவோ வா ஶுக்ர ஏவ வா ।
ஏவோ ப³லீ த⁴நக³த: ஶ்ரியம் தி³ஶதி தே³ஹிந: ॥ 28॥
யே யோகா³ஶ்ச பதே³லக்³நே யதா²வத்³ க³தி³தா மயா ।
தே யோகா:³ காரகாம்ஶேऽபி விஜ்ஞேயா பா³ந்த⁴வர்ஜிதா: ॥ 29॥
ஆரூடா⁴த்³ வித்தபே⁴ ஸௌம்யே ஸர்வதே³ஶாதி⁴போ ப⁴வேத் ।
ஸர்வஜ்ஞோ யதி³ வா ஸ ஸ்யாத் கவிர்வாதீ³ ச பா⁴ர்க³வே ॥ 30॥

ஆரூதா⁴த் கேந்த்³ரகோணேஷு ஸ்தி²தே தா³ரபதே³ த்³விஜ ।
லக்³நஜாயாபதே³ வாபி ஸப³லக்³ரஹஸம்யுதே ॥ 31॥
ஸ்ர்/ஈமாம்ஶ்ச ஜாயதே நூநம் தே³ஶே விக்²யாதிமாந் ப⁴வேத் ।
ஷஷ்டே²ஷ்டமே வ்யயஸ்தா²நே ஜாதோ தா³ரபதே³ऽத⁴ந: ॥ 32॥
பதே³ தத்ஸப்தமே வாபி கேந்த்³ரே வ்ரு’த்³தௌ⁴ த்ரிகோணகே ।
ஸுவீர்ய:ஸம்ஸ்தி²த: கே²த: பா⁴ர்யாப⁴ர்த்ரு’ஸுக²ப்ரத:³ ॥ 33॥
பதா³த்³தா³ரபதே³சைவம் கேந்த்³ரே கோணே ச ஸம்ஸ்தி²தே ।
த்³வயோர்மைத்ரீ ப⁴வேந்நூநம் த்ரிகே வைரம் ந ஸம்ஶய: ॥ 34॥
ஏவம் லக்³நபதா³த்³ விப்ர தநயாதி³பதே³ஸ்தி²தே ।
மித்ராமித்ரே விஜாநீயால்லாபா⁴லாபௌ⁴ விசக்ஷண: ॥ 35॥
லக்³நதா³ரபதே³ விப்ர மித:² கேந்த்³ரக³தே யதி³ ।
த்ரிலாப⁴யோஸ்த்ரிகோணே வா ததா² ராஜா த⁴ராதி⁴ப: ॥ 36॥
ஏவம் லக்³நபதா³தே³வ த⁴நாதி³பத³தோ த்³விஜ ।
ஸ்தா²நத்³வயம் ஸமாலோக்ய ஜாதகஸ்ய ப²லம் வதே³த் ॥ 37॥

அதோ²பபதா³த்⁴யாய: ॥ 30॥
அதோ²பபத³மாஶ்ரித்ய கத²யாமி ப²லம் த்³விஜ ।
யுச்சு²ப⁴த்வே ப⁴வேந்ந்ரு’ணாம் புத்ரதா³ராதி³ஜம் ஸுக²ம் ॥ 1॥
தநுபா⁴வபத³ம் விப்ர ப்ரதா⁴நம் பத³முச்யதே ।
தநோரநுசராத்³யத் ஸ்யாது³பாரூட⁴ம் தது³ச்யதே ॥ 2॥
ததே³வோபபத³ம் நாம ததா² கௌ³ணபத³ம் ஸ்ம்ரு’தம் ।
ஶுப⁴கே²டக்³ரு’ஹே தஸ்மிந் ஶுப⁴க்³ரஹயுதேக்ஷிதே ॥ 3॥
புத்ரதா³ரஸுக²ம் பூர்ணம் ஜாயதே த்³விஜஸத்தம ।
பாபக்³ரஹயுதே தத்ர பாபபே⁴ பாபவீக்ஷிதே ॥ 4॥
ப்ரவ்ராஜகோ ப⁴வேஜ்ஜதோ தா³ரஹீநோऽத² வா நர: ।
ஶுப⁴த்³ரு’க்³யோக³தோ நைவ யோகோ³ऽயம் தா³ரநாஶக: ॥ 5॥
ரவிர்நைவாத்ர பாப:ஸ்யாத் ஸ்வோச்சமித்ரஸ்வப⁴ஸ்தி²த: ।
நீசஶத்ருக்³ரு’ஹஸ்த²ஶ்சேத்ததா³ऽஸௌ பாப ஏவ ஹி ॥ 6॥

ஶுப⁴க்³ரஹாணாம் த்³ரு’ஷ்டிஶ்சேது³பாரூடா⁴த்³ த்³விதீயகே ।
ஶுப⁴ர்க்ஷே ஶுப⁴யுக்தே ச பூர்வோக்தம் ஹி ப²லம் ஸ்ம்ரு’தம் ॥ 7॥
உபாரூடா⁴த்³ த்³விதீயம் ச நீசாம்ஶே நீசகே²டயுக் ।
க்ரூரக்³ரஹஸமாயுக்தம் ஜாதகோ தா³ரஹா ப⁴வேத் ॥ 8॥
ஸ்வோச்சாம்ஶே ஸ்வோச்சஸம்ஸ்தே² வா துங்க³த்³ரு’ஷ்டிவஶாத் ததா² ।
ப⁴வந்தி ப³ஹவோ தா³ரா ரூபலக்ஷணஸம்யுதா: ॥ 9॥
உபாரூடே⁴ த்³விதீயே வா மிது²நே ஸம்ஸ்தி²தே ஸதி ।
தத்ர ஜாதநரோ விப்ர ப³ஹுதா³ரயுதோ ப⁴வேத் ॥ 10॥
உபாரூடே⁴ த்³விதீயேऽபி ஸ்வஸ்வாமிக்³ரஹஸம்யுதே ।
ஸ்வர்க்ஷகே³ தத்பதௌ வாபி யத்ர குத்ராபி பூ⁴ஸுர ॥ 11॥
யஸ்ய ஜந்மநி யோகோ³ऽயம் ஸ நரோ த்³விஜஸத்தம ।
உத்தராயுஷி நிர்தா³ரோ ப⁴வத்யேவ ந ஸம்ஶய: ॥ 12॥
ஸ்வராஶௌ ஸம்ஸ்தி²தேऽப்யேவம் நித்யாக்²யே தா³ரகாரகே ।
உத்தராயுஷி நிர்தா³ரோ ப⁴வத்யேவ ந ஸம்ஶய: ॥ 13॥
உபாரூட⁴பதி:ஸ்வோச்சே ஸ்தி²ரஸ்த்ரீகாரகோऽத² வா ।
ஸுகுலாத்³ தா³ரலாப:⁴ ஸ்யாந்நீசஸ்தே² து விபர்யயாத் ॥ 14॥
உபாரூடே⁴ த்³விதீயே வா ஶுப⁴ஸம்ப³த⁴தோ த்³விஜ ।
ஜாதஸ்ய ஸுந்த³ரீ பா⁴ர்யா ப⁴வ்யா ரூபகு³ணாந்விதா ॥ 15॥
உபாரூடா⁴த்³ த்³விதீயே ச ஶநிராஹூ ஸ்தி²தௌ யதி³ ।
உபவாதா³த் ஸ்த்ரியஸ்த்யாகோ³ நாஶோ வா ஜாயதே த்³விஜ ॥ 16॥
உபாரூடே⁴ த்³விதீயே வா ஶிகி²ஶுக்ரௌ யதா³ஸ்தி²தௌ ।
ரக்தப்ரத³ரரோகா³ர்தா ஜாயதே தஸ்ய பா⁴மிநீ ॥ 17॥
பு³த⁴கேதூ ஸ்தி²தௌ தத்ர ததா³ऽஸ்தி²ஸ்ராவஸம்யுதா ।
தத்ரஸ்தா:² ஶநிராஹ்வர்காஸ்ததா³ऽஸ்தி²ஜ்வரஸம்யுதா ॥ 18॥
ஸ்தூ²லாங்கீ³ பு³த⁴ராஹூப்⁴யாம் தத்ரஸ்தா²ப்⁴யாம் த்³விஜோத்தம ।
பு³த⁴க்ஷேத்ரே குஜார்கீ சேந்நஸிகாரோக³ஸம்யுதா ॥ 19॥
குஜக்ஷேத்ரேऽப்யேவமேவ ப²லம் ஜ்ஞேயம் த்³விஜோத்தம ।

ப்³ரு’ஹஸ்பதிஶநீ தத்ர கர்ணநேத்ரருஜாந்விதா ॥ 20॥
தத்ராந்யகே³ஹகௌ³ விப்ர பு³த்³த⁴பௌ⁴மௌ ஸ்தி²தௌ யதா³ ।
யதா³ஸ்வர்பா⁴நுதே³வேஜ்யௌ பா⁴ர்யா த³ந்தருஜாந்விதா ॥ 21॥
ஶநிராஹூ ஶநிக்ஷேத்ரே பங்கு³ர்வாதருஜாந்விதா ।
ஶுப⁴த்³ரு’க்³யோக³தோ நேதி ப²லம் ஜ்ஞேயம் விபஶ்சிதா ॥ 22॥
லக்³நாத் பதா³து³பாரூடா⁴த்³ யோ ராஶி:ஸப்தமோ த்³விஜ ।
தஸ்மாத் தத்ஸ்வாமிந: கே²டாத் தத³ம்ஶாச்ச த்³விஜோத்தம ॥ 23॥
ஏவமேவ ப²லம் ஜ்ஞேயமித்யாஹுர்நாரதா³த³ய: ।
உக்தேப்⁴யோ நவமே விப்ர ஶநிசந்த்³ரபு³தா⁴ யதி³ ॥ 24॥
அபுத்ரதா ததா²ऽர்கேஜ்யராஹுபி⁴ர்ப³ஹுபுத்ரதா ।
சந்த்³ரேணைகஸுதஸ்தத்ர மிஶ்ரை: புத்ரோ விலம்ப³த: ॥ 25॥
ரவீய்ஜராஹுயோகே³ந புத்ரோ வீர்யப்ரதாபவாந் ।
ப்ரசண்ட³விஜயீ விப்ர ரிபுநிக்³ரஹகாரக: ॥ 26॥
உக்தஸ்தா²நே குஜார்கிப்⁴யாம் புத்ரஹீந: ப்ரஜாயதே ।
த³த்த புத்ரயுதோ வாபி ஸஹோத்த²ஸுதவாந் ப⁴வேத் ॥ 27॥
தத்ரஸ்தே² விஷமே ராஶௌ ப³ஹுபுத்ர்யுதோ நர: ।
ஸ்வல்பாபத்ய:ஸமே ராஶௌ ஜாயதே த்³விஜஸத்தம 1 ॥ 28॥
ஸிம்ஹே சோபபதே³ விப்ர நிஶாநாத²யுதேக்ஷிதே ।
அல்பப்ரஜோऽத² கந்யாயாம் ஜாத: கந்யாப்ரஜோ ப⁴வேத் ॥ 29॥
ஸுதபா⁴வநவாம்ஶாச்ச ஸ்தி²ரஸந்ததிகாரகாத் ।
ஏவம் த்ரிஶாம்ஶகுண்ட³ல்யாமபி யோக³ம் விசிந்தயேத் ॥ 30॥
ஶநிராஹூ த்ரிலாப⁴ஸ்தௌ² பதா³த்³ ப்⁴ராதுர்விநாஶகௌ ।
ஜ்யேஷ்ட²ஸ்யைகாத³ஶே தத்ர கநிஷ்ட²ஸ்ய த்ரு’தீயகே ॥ 31॥
தை³தேஜ்யே தத்ர க³ர்ப⁴ஸ்ய நாஶோ வ்யவஹிதஸ்ய ச ।
லக்³நே வாபி பதே³ ரந்த்⁴ரே தை³த்யாசார்யயுதேக்ஷிதே ॥ 32॥
ததை²வ ப²லமித்யாஹுர்நிர்விஶங்கம் முநீஶ்சரா: ।
த்ரு’தீயலாப⁴யோர்விப்ர சந்த்³ரேஜ்யபு³த⁴மங்க³ளா: ॥ 33॥

ப³ஹவோ ப்⁴ராதரஸ்தஸ்ய ப³லவந்த: ப்ரதாபிந: ।
ஶந்யாரஸம்யுதே த்³ரு’ஷ்டே த்ரு’தீயைகாத³ஶே த்³விஜ ॥ 34॥
கநிஷ்ட²ஜ்யேஷ்ட²யோர்நாஶோ தி³வஜ்ஞேயோ த்³விஜஸத்தம ।
ஶநிரேகோ யதா³ விப்ர லாப⁴கோ³ வா த்ரு’தீயக:³ ॥ 35॥
ததா³ஸ்வமாத்ரஶேஷ:ஸ்யாத³ந்யே நஶ்யந்தி ஸோத³ரா: ।
த்ரு’தீயே லாப⁴கே³ கேதௌ ப³ஹுலம் ப⁴கி³நீஸுக²ம் ॥ 36॥
ஆரூடா⁴த் ஷஷ்ட²பா⁴வஸ்தே² பாபாக்²யே ஶுப⁴வர்ஜிதே ।
ஶுப⁴ஸம்ப³ந்த⁴ரஹிதே சௌரோ ப⁴வதி ஜாதக: ॥ 37॥
ஸப்தமே த்³வாத³ஶே ஸ்தா²நே ஸைஹிகேயயுதேக்ஷிதே ।
ஜ்ஞாநவாம்ஶ்ச ப⁴வேத்³ பா³லோ ப³ஹுபா⁴க்³யயுதோ த்³விஜ ॥ 38॥
ஆரூடே⁴ ஸம்ஸ்தி²தே ஸௌம்யே ஸர்வதே³ஶாதி⁴போ ப⁴வேத் ।
ஸர்வஜ்ஞஸ்தத்ர தே³வேஜ்யே கவிர்வாதீ³ ச பா⁴ர்க³வே ॥ 39॥
உபாரூடா⁴த் பதா³த்³ வாபி த⁴நஸ்தே² ஶுப⁴கே²சரே ।
ஸர்வத்³ரவ்யாதி⁴போ தீ⁴மாஞ்ஜாயதே த்³விஜஸத்தம ॥ 40॥
உபாரூடா⁴த்³த⁴நாதீ⁴ஶே த்³விதியப⁴வநஸ்தி²தே ।
பாபகே²சரஸம்யுக்தே சௌரோ ப⁴வதி நிஶ்சிதம் ॥ 41॥
தத்ஸப்தமக்³ரு’ஹாதீ⁴ஶாத்³ ராஹௌ த⁴நக³தே த்³விஜ ।
த³ம்ஷ்ட்ராவாந் ஜாயதே பா³ல:ஸ்தப்³த⁴வாக் கேதுகே²சரே ॥ 42॥
ஶநைஶ்சரே குரூப:ஸ்யாத்ஸப்தமேஶாத்³ த்³விதீயகே³ ।
மிஶ்ரக்³ரஹஸமாயுக்தே ப²லம் மிஶ்ரம் ஸமாதி³ஶேத் ॥ 43॥

